
1. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ
1. Խմելու, տեխնիկական և հանքային (բացառությամբ՝ արդյունաբերական և ջեր​մաէներգետիկ) ստորերկրյա ջրերի (այսուհետ՝ Ստո​րերկ​րյա ջրեր) հանքավայրերի պա​​շար​​​ների դասակարգման կիրառման հրա​հան​գով (այ​սուհետ՝ Հրա​հանգ) կանո​նա​կարգ​​վում են խմելու, տեխնիկական և հանքային՝ բացառությամբ արդյունաբերական և ջեր​մաէներգետիկ, ստո​րերկ​​րյա ջրերի հանքավայրերի (տե​​ղա​մա​սերի, ե​րևա​կումների) ջրաերկրա​բա​​նա​հե​տա​խու​զական համալիր աշ​խա​​տանք​ները:

2. Համաձայն Հայաստանի Հանրապետության կա​​ռավարության 2012 թվականի նոյեմբերի 22-ի N 1480-Ն որոշմամբ հաստատված «Ստորերկրյա ջրերի շահա​գոր​ծա​կան պա​շարների և կանխատեսումային ռեսուրսների դասակարգման» (այսուհետ` Դա​սա​կար​գում)՝ ստորերկրյա ջրերի պաշարների հաշվարկման, դրանք ըստ կարգերի տա​ր​անջատ​ման, ինչպես նաև ըստ նպատակային նշանակության դրանց օգտա​գործ​ման ոլորտ​ների առանձնացման օբյեկտներ են հանդիսանում Ստորերկրյա ջրերի հան​քավայրերը (տեղամասերը) կամ ընդերքի մասերը: 
3. Հանքավայրերի սահմաններում և ընդերքի մասերում ստորերկրյա ջրերի պա​շարների հաշ​վար​կը իրականացվում է առան​ձին ջրատար հորիզոններով (համալիր​նե​րով) և այլ ջրա​տար ջրաերկ​րա​բա​նա​կան (հիդրոերկրաբանական) միավորներով, որոնք պարունակում են իրենց որակական հատկանիշներով տրված նպա​տա​կա​յին նշա​​նակությամբ օգտա​գործ​ման համար պիտանի ստոր​երկ​րյա ջրեր։ Ընդ որում.
1) ստորերկրյա ջրերի պաշարների հաշվարկ հասկացությունը անհրաժեշտ է ըն​կա​լել որպես ջրառման (ջրհան) կառույցների (նախագծվող կամ գործող, այդ թվում վե​րա​​կա​ռուց​ման ենթակա)՝ տրված ռեժիմի և շահագործման պայմանների դեպ​քում, երկ​րա​բա​նա​տեխ​նիկապես հիմնավորված, հնարավոր հաշվարկային ար​տադ​րո​ղա​կանու​թյան, ինչ​պես նաև շրջակա միջավայրի պահանջների ու սահմանափակումների հաշ​վառմամբ, ջրհան կառույցների շահագործման հաշվարկային ժամկետի ընթաց​քում, հա​մա​պա​տաս​​խան նպատակային նշանակությամբ օգտագործման համար ներ​կա​յա​ցող պա​հանջ​ներին բավարարող ջրի որակի որոշումը։
2) հանքավայրի (տեղամասերի) սահմաննե​րում կամ ընդերքի մա​սե​րում (այ​սու​հետ՝ Հանքավայր) երկու կամ ավելի ջրատար հորիզոնների (համալիրների) և այլ ջրա​տար միա​վոր​նե​րի առկա​յու​թյան դեպքում՝ ստորերկրյա ջրերի պաշարների հաշվարկը պետք է իրա​կա​​նացվի յու​րաքանչյուր ջրատար միավորի համար՝ առանձին և գու​մա​րային՝ բո​լոր այդ ջրատար միա​վորների համար:
3) պաշարների հաշվարկման ժամանակ ջրառման (ջրհան) կառույցների շա​հա​գործ​ման ժամ​​կետը, որպես կանոն, սահմանվում է մինչև 25 տարի:
4) պաշար​նե​րի հաշվարկը, տարվա կամ օրվա ընթացքում անհա​վա​սարաչափ ջրա​ռի պայմաններում, կատարվում է ջրառի (ջրի ծախսի) մեծությունը հավասարաչափ ջրառի բերելով. հաշվարկվում է միջին տարեկան ջրառի քանակը։

4. Ստորերկրյա ջրերի պաշարների հաշվարկ, ըստ հետախուզվածության կար​գե​րի բաժանում և ըստ նպա​տա​կային օգտագործման հնարավորության պայ​​մանների խմբերի առանձնացում, կատարվում է հետևյալ դեպ​քերում.

1) ընդերքօգտագործման նպատակով տրամադրված ընդերքի մասերում երկ​​րա​բա​նա​կան ուսումնասիրման և (կամ) արդ​յու​​նահանման արդյունքներով պաշարների գնա​հատման (հաշվարկման)։
2) ընդերքօգտագործման իրավունքով տրամադրված հանքավայրերում (տեղա​մա​սերում) ստորերկրյա ջրերի պաշարների վերագնահատման (վերահաշվար​կման)։
5. Ստորերկրյա ջրերի պա​շար​​ների վերագնահատման դեպ​քում, կա​րող է իրա​կա​նացվել ստորերկրյա ջրերի հաշ​վեկշռային և ար​տա​հաշվեկշ​ռային պա​շար​ների դուրսգ​րում։
6. Ստորերկրյա ջրերի պաշարների հաշ​վարկ, դրանք ըստ հետախուզվածության կարգերի բաժանում և ըստ իրենց նպա​տա​կային օգտագործման հնարավորության պայ​​​​մանների այդ ջրերի պաշարնե​րի խմբերի առանձնացում իրականացվում է հե​տև​յալ սահմաններում.
1) ընդերքի մասերում՝ պետական միջոցների հաշվին երկրաբանական ուսում​նա​սիրման համար տրամադրված.
2) ընդերքի մասերում՝ ընդերքօգտագործողներին սեփական միջոցներով (այդ թվում՝ ներգրավված) արդյունահանման նպատակով երկրաբանական ուսումնասիրու​թյան թույլտվությամբ տրա​մադր​ված.
3) ընդերքի մասերում՝ ընդերքօգտագործողներին սեփական (այդ թվում՝ ներգ​րավված) միջոցներով արդյունահանման թույլտվությամբ տրամադրված.
4) ընդերքի մասերում՝ օգտակար հանածոների արդյունահանման նպա​տա​կով տրա​մադրված, որտեղ իրականացվող աշխատանքները ուղեկցվում են ցամաքուր​դա​յին (դրենաժային) ջրի արդ​յու​նա​հանմամբ, որն էլ կարող է օգտագործվել որպես խմելու կամ տեխնիկական ջուր։

7. Ստորերկրյա ջրերի պաշարները հաշ​վար​կե​լիս և վերագնահատելիս պետք է կի​րառվեն երկրաբանահետախուզական աշխա​տանք​ների իրականացման առավել ար​դյու​նավետ մեթոդներ, պաշարների և դրանց ձևա​​վորման աղբյուրների (հիդրո​դի​նա​միկական, հիդրավլիկ, համակցված, մաթեմա​տի​կական մոդելավորման, հաշվեկշ​ռա​յին և այլ) գնահատման տարբեր մեթոդներ: Հաշ​​վետու նյութերում պետք է գնա​հատ​​վեն ջրաերկրաբանական պարամետրերի և պա​շարների հաշվարկման վերջ​նա​կան արդյունքների արժանահավատությունը։
8. Դասակարգման համաձայն՝ Ստորերկրյա ջրերի կանխատեսումային ռեսուրս​ների հաշվարկման օբյեկտ են հանդիսանում ջրա​տար հորիզոնները (համալիրները) և այլ ջրատար ջրաերկրաբանական միավորները։ Ընդ որում.
1) ջրատար ջրաերկրաբանական միավորների համար կանխատեսումային ռե​սուրս​​նե​րի հաշվարկն իրականացվում է տարբեր կարգերի ջրաերկրաբանական կա​ռույց​ների սահմաններում կամ դրանց մասերում (արտեզյան ավազաններ, ջրաերկրա​բա​նական ծալքավոր տարածքներ, ջրաերկրաբանական զանգվածներ և այլն), գետա​յին ավազաններում (հովիտներում) և այլն.
2) կանխատեսումային ռեսուրսները կարող են հաշվարկվել նաև Հայաստանի Հան​րապետության վարչատարածքային միավորների տարածքներում, ինչպես նաև այն​պիսի մակերեսներում (ընդերքի մասերում), որոնք հեռանկարային են Ստորերկրյա ջրերի հանքավայրերի հայտնաբերման համար.
3) կանխատեսումային ռեսուրսների հաշվարկ կարող է իրականացվել հետա​խուզ​ված կամ գնահատված ստորերկրյա ջրերի հանքավայրերի թևերում, ինչպես նաև ստորերկրյա ջրերի հանքավայրերի առանձին ոչ բավարար ուսումնասիրված ջրաերկ​րա​բանական միավորների սահմաններում.
4) համապատասխան ջրաերկրաբանական կառույցների սահմաններում կամ տա​րածքներում հետախուզված կամ գնահատված հանքավայրերի կան​խա​տե​սումային ռե​​սուրս​ների և ստորերկրյա ջրերի պաշարների հանրագումարը հանդիսանում է ստո​րերկ​րյա ջրերի ռեսուրսային ներուժը:
9. Ստորերկրյա ջրերի հանքավայրերը կապված են ժա​մա​նակակից և թաղված գե​տահովիտների սահմաններում, արտեզյան ավազններում, նա​խալեռնային շլեյֆների և միջլեռնային իջվածքների արտաբերման կոներում, սահ​մա​նափակ կառուցվածք​նե​րում կամ ճեղքային-կարստային ապարների զանգվածնե​րում ու տեկտոնական խախ​տում​ների գոտիներում, անապատների ու կիսաանա​պատ​նե​​րի ավազային զանգված​նե​րում, վերմորենային (վերսառցաբերուկային) և միջմորե​նա​​յին (միջսառցաբերու​կա​յին) ջրային-սառցադաշտային հանքավայրերում,  հավերժա​կան սառցային ապարների զար​գացման շրջանի հալուտային (հավիտենական սառա​ծու​​թյան) գոտիներում տա​րած​ված ջրա​տար հորիզոնների հետ։
10. Ստորերկրյա ջրերի հանքավայրերի տարբեր տիպերի ջրաերկրաբանական պայ​մանների բարդությունը որոշվում է ջրատար հորիզոնների տեղադրման բնույթով ու կառուցվածքով, ջրատար ապարների հզորության և ֆիլտրացիոն հատկությունների փոփոխականությամբ, ջրերի շահագործական պաշարների ձևավորման աղբյուրների առանձնահատկություններով և ջրաքիմիական իրավիճակով։
11. Ստորերկրյա ջրերի հանքավայրերի շահագործական պաշարներ կարող են ա​պահովվել.
ա) շահագործվող և դրա հետ հիդրավլիկորեն կապված հարակից ջրատար հո​րի​զոնների ստորերկրյա ջրերի բնական պաշարներով և բնական ռեսուրսներով.
բ) շահագործման գործընթացում մակերևութային ջրերի ներգրավմամբ.
գ) հիդրոտեխնիկական շինարարության, հողերի ոռոգման, արոտավայրերի ջրար​​​բիացման (ջրման), անգամ ջրառների արհեստական ​​սնուցման արդյունքում ա​ռա​​ջա​ցած արհեստական ​​պաշարներով և ռեսուրսներով.

12. Ծակոտիներում, ճեղքերում, կարստերում և լեռնային ապարների այլ դա​տար​կություններում կուտակված, ինչպես նաև շերտային ճնշման իջեցման ժամանակ ճնշում​նային ջրատար հորիզոնից ազատված ջրի առաձգական պաշարները հանդիսա​նում են բնական պաշարներ։
13.  Ստորերկրյա ջրերի շահագործմամբ չխախտված ջրաերկրաբանական պայ​ման​ներով ջրատար հորիզոնի սնման ծավալները հանդիսանում են բնական ռեսուրս​նե​ր։ Բնական ռեսուրսները հավասար են ջրատար հորիզոնի հաշվեկշռի բոլոր մուտ​քա​յին տարրերի գումարին. մթնոլորտային տեղումների ինֆիլտրացում (ծծանցում), մա​կե​րևութային ջրավազանների (ջրամբարների) և ջրհոսքերի ջրերի ներգրավում, հա​րա​կից ջրատար հորիզոններից հոսունահաղորդում, ջրատար հորիզոնով ստորերկրյա ջրե​րի ներհոսք և այլն։ Դրանք կարող են որոշվել նաև ջրատար հորիզոնների հաշվեկշ​ռի բոլոր ծախսային տարրերի՝ գոլորշացում, աղբյուրային հոսք, ստորգետնյա հոսք դե​պի գետեր, հանքավայրի սահմաններից դուրս ստորերկրյա ջրատար հորիզոնով ջրերի ար​​​տահոսք և այլն, գումարով։ Բնական ռեսուրսների քանակը կարող է տարվա եղա​նակ​​ներին և բազմամյա ժամանակահատվածում փոփոխվել կախված ջրատար հորի​զո​նի սնման ինտենսիվությունից:
1) Ստորերկրյա ջրերի շահագործմամբ խախտված ջրաերկրաբանական պայ​ման​ներով ջրատար հորիզոնի սնումը կարող է մեծանալ մթնոլորտային տեղումների ինֆիլտրացիայի պայմանների բարելավմամբ, մակերևույթից գրունտային ջրերի գո​լոր​շաց​ման և տրանսպիրացիայի նվազեցմամբ և այլ գործոնների հաշվին։

2. ՍՏՈՐԵՐԿՐՅԱ ՋՐԵՐԻ ՊԱՇԱՐՆԵՐԻ ԽՄԲԱՎՈՐՈՒՄՆ ԸՍՏ ՆՊԱՏԱԿԱՅԻՆ ՆՇԱՆԱԿՈՒԹՅԱՄԲ ՕԳՏԱԳՈՐԾՄԱՆ ՀՆԱՐԱՎՈՐՈՒԹՅԱՆ ՊԱՅՄԱՆՆԵՐԻ
14. Ըստ իրենց նպատակային օգտա​գործ​ման հնարավորության պայմանների՝ Ստորերկրյա ջրերի պաշարների խմբա​վո​րու​մը (հաշ​​վեկշռային և արտահաշվեկշ​ռա​յին)` իրականացվում է, ընդերքի երկ​​​​րա​​բա​նական ուսումնասիրության արդյունքներով, ինչպես նաև ըն​դեր​քի մասերում գործող ջրառման կառույցների շահագործման փորձով որոշ​ված՝ ստորերկրյա ջրերի կազմի այդ ջրերին ներկայացվող պայմաններին համա​պա​​տաս​խա​նությունից ելնելով: Ընդ որում.
1) խմելու ստորերկրյա ջրերի հանքավայրերի (տեղամասեր) ջրի որա​կին ներ​կա​յաց​վող պա​հանջները սահմանվում են Հայաստանի Հանրապետության առողջապա​հու​թյան նախարարի 2002 թվականի դեկտեմբերի 25-ի թիվ 876 հրամանով (կամ СанПиН 2.1.4.1074-01) («Խմելու ջուր: Կենտ​րո​նաց​ված ջրամատակարարման համա​կար​գերի ջրի որակի հիգիենիկ պահանջ​ներ: Որա​կի հսկողություն») փաստաթղթով:

2) խմելու ստորերկրյա ջրերի հանքավայրերի (տեղամասեր) ջրի որա​կին ներ​կա​յաց​վող պահանջները սահմանվում են СанПиН 2.1.4.1175-02 («Ոչ կենտրո​նաց​ված ջրա​մա​տակարարման ջրի որակի հիգիենիկ պահանջներ: Աղբյուրների սա​նի​տա​րական պաշտ​պանություն») փաստաթղթով:
3) բնակչության կենտրոնացված և ոչ կենտրոնացված ջրամատակարարման հա​​մար օգտագործվող ստորերկրյա ջրերում քիմիական նյութերի (տարրերի) թույ​լատ​րե​լի կոնցենտրացիաների (քանակների) վերաբերյալ պահանջները սահմանվում են ГН 2.1.5.1315-03 («Տնտեսական-խմելու, կուլտուր-կենցաղային ջրօգտագործման ջրային օբյեկտ​ներում քիմիական նյութերի սահամանային թույլատրելի կոնցենտրացիաները (այ​սուհետ՝ ՍԹԿ)») փաստաթղթով:
4) խմելու ստորերկրյա ջրերի պաշարների հաշվարկման (գնահատման) կամ վե​րա​հաշվարկման (վերագնահատման) ժամանակ անհրաժեշտ է գնահատել ջրառման նա​խագծա​յին կառույցների սանիտարական պաշտպանության գոտիներ ստեղծելու հնա​րավորությունը։ Սանիտարական պաշտպանության գոտիների հնարավոր չափերը գնա​հատվում են համաձայն СанПиН 2.1.4.1110-02 («Ջրամատակարարման աղբյուրնե​րի ու տնտեսական-խմելու ջրերի ջրամատակարարման խողովակաշարերի սանիտա​րա​կան պաշտպանության գոտիները») փաստաթղթի պահանջների:
5) Պաշարների հաշվարկման նյութերում ստորերկրյա ջրերի կազմի գործող սա​նի​տարահամաճարակային պահանջներին համապատասխանության աստիճանի և սա​​​նիտարահիգիենիկ պաշտպանության գոտիներ ստեղծելու հնարավորության գնա​հա​​տումն իրականացվում է լիազոր մարմինների կողմից: Ընդ որում, հաշվետության նյու​​թերի վերաբերյալ լիազոր մարմնի կողմից կազմվում են եզրակացություններ՝ ըստ ըն​​դերքի տեղամասերի և հանքավայրերի (հանքավայրերի մասերի):
6) Գործող ջրառման կառույցների տեղակայման վայրերի ընդերքի մասերի պա​շար​ները հաշ​վարկելիս կիրառվում են այդ ջրառման կառույցների համար լիազոր մարմ​նի կողմից տրված սանիտարահամաճարակային եզրակացությունները:
7) Արդյունաբերական օբյեկտների տեխնոլոգիական ջրամատակարարման հա​մար նախատեսված տեխնիկական ստորերկրյա ջրերի որակի նկատմամբ պահանջ​​նե​րը սահմանվում են տեխնիկական պայմաններով՝ մշակված այդ նպատակով օգ​տա​գործ​ման հա​մար նախատեսված ընդերքի մասերի համար, կամ գերատեսչական (ոլոր​տա​յին) նորմատիվատեխնիկական փաստաթղթերով:
8) Դասակարգման համաձայն, տեխնիկական ստորերկրյա ջրերի արտա​հաշ​վեկշ​ռային պաշարներ չեն առանձնացվում: Պետական հաշվեկշռում ներառվում են տեխ​նիկական ստորերկրյա ջրերի միայն այն պաշարները, որոնք կոնկրետ ըն​դերքօգ​տա​​գործողների կողմից օգտագործվում են կամ նախատեսված են օգտագործման հա​մար:
15. Ստորերկրյա ջրերի հանքա​վայ​րե​րի (տեղամասերի) պաշարների վերագնա​հատ​ման արդյունքների հիման վրա պա​շարները հաշվեկշռայիններին կամ ար​տա​հաշ​վեկշ​ռայիններին վերագրելիս, բա​ցի լիազոր մարմինների կողմից տրված եզ​րա​կա​ցու​թյուն​ները, անհրաժեշտ է հաշվի առնել նաև հանքավայրերը (տեղամասերը) իրենց մեջ ներառող հողերի կար​գա​վի​​ճա​կը: Եթե հանքավայրերը (տեղամասերը) գտնվում են մաս​նավոր սեփա​կա​նություն կամ երկարաժամկետ վարձակալության օբյեկտ հան​դի​սա​ցող հողա​մա​սե​րում, ապա ստորերկրյա ջրերի պաշարները պետք է վերագրվեն ար​տա​հաշվեկշռային​նե​րին՝ անկախ այլ պայմաններից։
16. Ընդերքի մասերում կամ հանքավայրերում (տեղամասերում) հանքային ստո​րերկ​րյա ջրերի որակի ուսում​նասի​րու​թյունը ջրերի որակի լրացուցիչ ուսում​նա​սի​րու​թյունն իրականացվում է ԳՕՍՏ 13273-88-ի՝ «Հանքային խմելու, բուժիչ և բուժիչ-սեղա​նի ջրեր: Տեխնիկական պայմաններ», պա​հանջներին համապատասխան։

1) Ստորերկրյա ջրերի վերագրումը հանքային ջրերին իրականացվում է հատուկ բժշկա​կան եզրակացությունների հիման վրա (այսուհետ՝ հանքաջրաբուժական (ջերմու​կա​​բու​ժա​կան, բալնեոլոգիական) հաշվետվություններ և (կամ) կոնդիցիաների մասին տե​ղե​կանք​ներ):
2) Հանքաջրաբուժական եզրակացություններով սահմանվում են գնահատվող ստորերկրյա ջրերում բուժիչ հատկությունների առկայությունը: Հանքային բուժիչ ջրերի կոնդիցիաներով սահմանվում են համապատասխան բաղադրիչների պարունակության փո​փո​խության սահմանները, որոնց միջակայքերում պահպանվում են ջրի բուժիչ հատ​կու​​թյունները։
3) Պաշարների հաշվարկման նյութերում լեռնասանիտարական պահպանության շրջանի գոտիների չափերի ընտրության և դրանց կազմակերպման հնարա​վորու​թյուն​նե​րի մասին առա​ջար​կությունները մշակելիս առաջնորդվում են բժշկական-առող​ջա​​​րա​նային և հանգստի գո​տիների լեռնասանիտարական պահպանության պահանջները սահմանող փաստաթղթերով։
4) Պաշարների հաշվարկման նյութերում հանքավայրերի (տեղամա​սե​րի) լեռնա​սա​նիտարական պահպանության շրջանների հիմնավորումները կրում են խորհր​դատ​վական բնույթ: Լեռնասանիտարական պահպանության շրջանների վերջ​նա​​կան եզ​րա​գծե​րը սահմանվում են այդպիսի շրջանների նախագծերում` ՀՀ օրենսդ​րու​​թյան պա​հանջ​​ներին համապատասխան:
5) Հանքային ջրերի պաշարների վերագրումը հաշվեկշռայիններին կամ ար​տա​հաշ​վեկշռայիններին կատարվում է պետական ​​ընդերքաբանական փոր​ձաքննու​թյան եզ​րակացությամբ՝ հանքաջրաբուժական եզրակացությունների (կոն​դի​ցիաների մասին տե​ղեկանքի), իսկ լեռնասանիտարական պահ​պա​նու​թյան շրջաննե​րում՝ նաև հա​մա​պա​տասխան լիազոր մարմինների եզրակացությունների հաշվառ​մամբ, և հաս​տատ​վում է լիազոր մարմնի ղեկավարի հրամանով։
17. Դասակարգման համաձայն, հանքավայրերի (տեղամասեր) ստո​րերկ​րյա ջրե​րի արտահաշվեկշռային պաշարները հաշվարկվում և հանրապետական հաշ​​վեկշռում հաշվառվում են, եթե առկա են ջրի մաքրման մեթոդների զարգացման այն​պիսի հե​ռանկարներ, որոնք կարող են ստորերկրյա ջրերի որակը բերել կար​գա​վո​​րող նոր​մա​տիվային փաստաթղթերով սահմանված պահանջներին: Ընդ որում.
1) այս դեպքում պաշարների հաշվարկման նյութերում անհրաժեշտ է հստակ նկա​​րագրել այդ հեռանկարները, տալ դրանց մոտավոր բնութագիրը, բերել որակի կար​գավորման տեխնոլոգիայի նկարագրությունը և պարամետրերը՝ իրենց ծախսային ցու​ցանիշներով։ 
2) Համանման մոտեցումները կիրառվում են նաև խմելու կամ հանքային ստո​րերկ​րյա ջրերի գնահատված կամ հետախուզված հան​քավայրերի սահմաններում ջրառ​​ման նախագծային կառույցների սանիտարական (լեռ​​նասանիտարական) պահ​պա​​​​նություն շրջաններ և գոտիներ ստեղծելու հնարավորությունը գնահատելու հա​մար:
18. Հայաստանի Հանրապետությունում 2024 թվականի հունվարի 1-ի դրությամբ Ստորերկրյա ջրերի հաս​տատված պաշարներով հանքավայրերը՝ իրենց տեղա​մա​սե​րով, թվով 85-ն են.

1) Հայաստանի Հանրապետության Ստորերկրյա ջրերի հաս​տատված պաշար​նե​րով հանքավայրերի՝ ներառյալ դրանց տեղամասերի, վերաբերյալ ամփոփ տե​ղեկու​թյուն​ները բեր​​ված են աղյուսակ 1-ում:

Աղյուսակ 1
Հայաստանի Հանրապետության խմելու, տեխնիկական և հանքային ջրերի հաս​տատված պաշարներով հանքավայրերի վերաբերյալ ամփոփ տեղեկատվություն
	Օգտագործման 
	Ստորերկրյա ջրի հանքավայրը, հատ
	Հաստատված պաշարների որակին ներկայացվող պահանջները

	տեսակը
	նպատակային նշանակությունը
	ածխաթթվային հանքային ստորերկրյա ջրեր
	քաղցրահամ
	Ընդա​մենը
	

	Խմելու
	խմելու-տնտեսական ջրամատակարարում
	-
	38
	38
	ԳՕՍՏ 2874-82

	
	խմելու
	-
	4
	4
	ԳՕՍՏ 2874-82

	Խմելու-տեխնի​կական
	խմելու-տնտեսական ջրամատակարարում, ոռոգում
	-
	7
	7
	ԳՕՍՏ 2874-73

	
	խմելու, տեխնիկական
	-
	1
	1
	-

	
	խմելու-տնտեսական և ջերմաէներգետիկ ջրամատակարարում
	-
	1
	1
	ԳՕՍՏ 2874-82

	
	խմելու-տնտեսական, տեխնիկական ջրամատակարարում և ոռոգում
	-
	1
	1
	-

	Տեխնի​կական
	տեխնիկական ջրամատակարարում
	-
	3
	3
	-

	Հան​քային
	արդյունաբերական (շշալցման), բուժական,
	4
	-
	4
	ԳՕՍՏ 13273-73

	
	արդյունաբերական (շշալցման)
	6
	-
	6
	ՀՍՏ 191-2000

	
	արդյունաբերական (շշալցման), ածխաթթու գազի կորզում
	2
	-
	2
	ՀՍՏ 191-2000

	
	բուժական
	2
	-
	2
	-

	
	արդյունաբերական (շշալցման), բուժական, ածխաթթու գազի կորզում
	16
	-
	16
	ԳՕՍՏ 13273-73

	Ընդամենը
	30
	55
	85
	-


2) Հայաստանի Հանրապետության հաստատված պաշարներով ստորերկրյա ջրե​րի հանքավայրերը բնութագրվում են տարբեր խոշորությամբ։ Ստորերկրյա ջրերի առա​վել խոշոր հանքավայրեր են հան​դի​սա​նում Արարատյան արտե​զյան ավազանը՝ նե​րառյալ Գայ-Հայ​կա​շենի հանքավայրը (հաշ​​վեկշ​ռային պա​շար​ները՝ 73663 լ/վ), Մասրիկի գոգավորու​թյան հանքավայրը (հաշ​վեկշ​​ռային պա​շար​նե​րը՝ 3929 լ/վ), Վերին Ախուր​յանի հանքավայրը (հաշ​վեկշ​ռային պաշարները՝ 3330.4 լ/վ), Սարու​խա​նի հան​քա​վայրը (հաշ​վեկշ​ռային պաշար​նե​րը՝ 2056 լ/վ), Արտե​նիի հան​քա​​վայրը (հաշ​վեկշ​ռային պա​շար​նե​րը՝ 1834 լ/վ), իսկ հանքային՝ Ջերմուկի հանքավայրը (18.6 լ/վ), Հան​քա​​վա​նի հանքա​վայրը (հաշ​վեկշ​ռային պաշար​նե​րը՝ 45.8 լ/վ), Լիճքի հանքավայրը (հաշ​​​վեկշ​​ռային պա​շար​​նե​րը՝ 39.4 լ/վ), Սևանի հանքավայրը (հաշ​վեկշ​​ռային պաշար​նե​րը՝ 32.5 լ/վ) և Բջնիի հանքավայրը (10.4 լ/վ)։ 

3. ՍՏՈՐԵՐԿՐՅԱ ՋՐԵՐԻ ՀԱՆՔԱՎԱՅՐԵՐԻ ԽՄԲԱՎՈՐՈՒՄՆ ԸՍՏ ԵՐԿՐԱԲԱՆԱԿԱՆ ԿԱՌՈՒՑՎԱԾՔԻ ԲԱՐԴՈՒԹՅԱՆ ԵՎ ՋՐԱԵՐԿՐԱԲԱՆԱԿԱՆ ՊԱՅՄԱՆՆԵՐԻ 

19. Հետախուզման գործընթացում Ստորերկրյա ջրերի հան​​քավայրերի ուսում​նա​սիր​​ման մանրամասնության անհրաժեշտ և բավարար աստի​ճանը որոշվում է՝ կախված դրանց երկրաբանական կառուցվածքի բարդությունից և ջրաերկ​րաբանական պայ​մաններից։
20. Ստորերկրյա ջրերի ընդերքի մասերը և հան​քա​վայ​րե​րը (տեղամասերը) ըստ երկ​րաբանական կառուցվածքի բարդության և ջրաերկ​րաբանական պայմանների բա​ժան​վում են խմբերի։ Ընդ որում.
1) ընդերքի մասերի և հանքավայրերի (դրանց մասերի) երկ​րա​բա​նա​կան կա​ռուց​վածքի բարդության աստիճանը որոշելիս անհրաժեշտ է հաշվի առնել նաև դրանց լեռ​նաերկրաբանական, բնապահպանական, ֆիզիկաաշխարհագրական, ջրատն​տե​​սա​կան և այլ պայմանները ու գործոնները։ 
2) նախորդ ենթակետում թվարկված պայմանների և գործոնների բարդության աս​​​տիճանը կանխորոշում է երկրաբանահետախուզական աշխատանքների իրակա​նաց​ման մեթոդաբանությունը, պաշարների հաշվարկման և դրանց ձևավորման աղ​բյուր​ների գնահատման արժանահավատությունը:
21. Դասակարգման համաձայն՝ հանքավայրերը (տեղամասերը) և ըն​դեր​քի մա​սերը, ըստ ջրաերկրաբանական, ջրատնտեսական, երկրաէկոլո​գիա​կան, լեռնաերկ​րա​բանական, ջրաքիմիական, երկրաջերմային պայմանների բարդու​թյան և հաշ​վար​կա​յին ջրաերկրաբանական պարամետրերի (ջրատար հորիզոնի արդ​յու​​նավետ հզորու​թյուն, ջուր պարունակող ապարների ֆիլտրացիոն հատկություններ` ֆիլտ​​րացիայի, ջրա​հաղորդականության, ճնշումահաղորդականության և մակարդակա​հա​​ղոր​դա​կա​նության գործակիցներ, ջրերի որակի ցուցանիշներ և մակարդակների դիր​​քեր, ստո​րերկ​րյա սնման և ստորերկրյա հոսքի գործակիցներ, ջրածախս և այլն) փո​​փո​խա​կա​նու​թյան աստիճանի, ստորաբաժանվում են 3 խմբի, որի համար կիրառ​վում են հե​տևյալ հիմնական չափանիշները.
1) շահագործական ջրատար հորիզոնների, ինչպես նաև այդ հորիզոնները ծած​կող և հիմնատակող ջրատար և թույլ ջրաթափանց շերտերի տեղադրման և կառուց​ված​քի բնույ​թը.

2) ջրապարունակ ապարների ֆիլտրացիոն հատկությունների և հզորության փո​փո​խականությունը.
3) ջրաերկրաքիմիական իրադրության բարդությունը.
4) բնապահպանական, ջրատնտեսական իրադրության և լեռնաերկրաբա​նա​կան պայմանների բարդությունը.
5) երկրաբանահետախուզական աշխատանքների արդյունքներով ստորերկրյա ջրե​​րի պաշարների ձևավորման հիմնական աղբյուրների, ջրերի որակի, ինչպես նաև ջրառման կառույցների շահագործման ընթացքում դրանց փոփոխությունների կանխա​տես​ման արժանահավատությունը.

6)  շրջակա միջավայրի և ընդերքի վրա ստորերկրյա ջրերի ջրառի ազ​դե​​​ցության կանխատեսման հուսալիությունը:

22. 1-ին խմբին են վերագրվում պարզ երկրաբանական կառուցվածքով, ջրա​երկ​​րաբանական, ջրատնտեսական, ջրաէկոլոգիական, լեռնաերկրաբանական, ջրաքի​միա​​կան, երկրաջերմային և այլ պայմաններով բնութագրվող հանքավայրերը (տեղա​մա​​​​սերը) կամ ընդերքի մասերը, որոնց բնորոշ են ջրատար հորիզոնների հան​դարտ (մերձհորիզոնական) և չխախտված տեղադրությունը, և դրանց ու մեկուսիչ թույլ թա​փանցելիությամբ շերտերի կայուն հզորությունն ու կառուցվածքը, ջուր պարունակող ա​պար​ների համասեռ ֆիլտրացիոն հատկությունները, հատակագծում և կտրվածք​նե​րում ջրաերկրաքիմիական (գազաջրաքիմիական) և ջերմաստիճանային օրինաչափու​թյուն​ների հաստատունությունը:
1) 1-ին խմբին վերագրվող հանքավայրերը (տեղամա​​​սերը) կամ ընդերքի ​մասերը սովորաբար հարում են պլատֆորմային կառուցվածքի (ստրուկտուրայի) ար​տեզյան ավա​զաններին, հազվադեպ՝ նախալեռնային գոգավորությունների և միջ​լեռ​​​​​նա​​յին իջվածք​ների նախալեռնային և միջլեռնային արտեզյան ավազաններին, ինչ​պես նաև գետահովիտային ջրատար հորիզոններին (համալիրներին), նախալեռնային ար​տա​բեր​ման կոներին և այլն։
2) Այս խմբի հանքավայրերի (տեղամա​​​սերի) կամ ընդերքի ​մասերի ջրերի շա​հա​գոր​ծական պաշարների ձևավորման հիմ​նական սնող աղբյուրները և շահագործ​ման ժամանակ դրանց փոփոխությունները կարող են հետախուզման գործընթացում քա​նակապես հավաստիորեն ուսում​նա​սիր​վել: Հետախուզման ժամանակ կարող է կա​տար​վել շրջակա միջավայրի վրա նա​խագծ​վող ջրառման կառույցի քանակական ու որա​կա​կան հնարավոր ազդեցության հիմնա​վոր​ված կանխատեսում:
3) Այս խմբի հանքավայրերում հետախուզական աշխատանքները կա​րող են կա​​տար​վել ստորերկրյա ջրերի երկրաբանահետախուզական աշխատանք​նե​րի իրակա​նաց​ման ստանդարտ մեթոդների և տեխնոլոգիաների օգտագործմամբ: Ջրե​րի պա​շար​ների յուրացումը չի պահանջում հատուկ տեխնոլոգիաների (ջրի պա​շար​ների ար​հես​​տական համալրում, երկրաշրջապտուտային համակարգեր, բարդ կոնստ​րուկ​ցիայի խորը հորատանցքեր, ճառագայթային ջրհան կառույցներ և այլն) կիրառում։ 

4) Հայաստանի Հանրապետությունում այս խմբին վերագրվող հանքային ջրերի հան​քավայրեր հայտնի չեն։
5) Այս խմբի հանքավայրերում, հետախուզական աշխատանքների արդյունք​նե​րով, կարող են առանձնացվել և հաշվարկվել B, C1 և C2 կարգի պաշարներ, իսկ գործող ջրառման կառույցներով ընդերքի մասերի, հանքավայրերի (տեղամասերի) սահ​ման​նե​րում՝ դրանց պաշարները գնահատելիս և վերագնահատելիս նաև А կարգի պա​շար​ներ:

6) Այս խմբի հանքավայրերի առավել փոփոխուն հաշվարկային պարամետրի փո​փոխականության (վարիացիայի) գործակիցը մինչև 60 տոկոս է։
23. 2-րդ խմբին են վերագրվում բարդ երկրաբանական կառուցվածքով, ջրա​երկ​​րա​​բանական, ֆիզիկաաշխարհագրական, ջրատնտեսական, ջրաէկոլոգիական, լեռ​նա​երկ​րաբանական, ջրաքի​միա​կան, երկրաջերմային և այլ պայմաններով բնութագր​վող հանքավայրերը (տեղամա​​​սերը) կամ ընդերքի ​մասերը, որոնց բնորոշ են ջրա​տար հո​րիզոնների ոչ հան​դարտ և խախտված տեղադրությունը, անկայուն (փո​փո​խա​կան) հզո​րությունը և շահագործական ջրատար հորիզոնների (ինչպես նաև մե​կու​սիչ ջրա​մերժ շերտերի) բարդացված ներքին կառուցվածքը, հատակագծում և կտր​վածք​​նե​րում ջուր պարունակող ա​պար​ների ոչ միատարր ֆիլտրացիոն հատկություն​նե​րը, ջրաերկ​րա​քիմիական և ջերմաստիճանային օրինաչափու​թյուն​ների անկայունու​թյու​նը և ջրառ​ման կառույցների շահագործման ընթացքում ջրի քանակի ու որակի փո​փո​խություն​ների կանխա​տես​ման ոչ միանշանակությունը ու կարող են որոշվել միայն մո​տավոր` հաշվարկային եղանակով:

1) 2-րդ խմբին վերագրվող հանքավայրերը (տեղամա​​​սերը) կամ ընդերքի մա​սե​րը առավել հաճախ հարում են նախալեռնային և միջլեռնային արտեզյան ա​վա​զան​նե​րին, սակայն կարող են հանդիպել նաև ճեղքավորված և ճեղքակարստավոր​ված ա​պար​ներին հարող պլատֆորմային կառուցվածքի (ստրու​կ​​տուրաների), գետա​հո​վ​տա​յին արտեզ​յան ավազաններում, իսկ առանձին դեպքերում՝ ջրաերկրաբանական զանգ​ված​ների սահմաններում և ջրաերկրաբանական ծալքային շրջաններում և այլն:

2) Այս խմբի հանքավայրերի (տեղամա​​​սերի) կամ ընդերքի ​մասերի ջրերի շա​հա​գոր​ծական պաշարների ձևավորման հիմ​նական սնող աղբյուրները և շահագործ​ման ժամանակ դրանց փոփոխությունները հետախուզման գործընթացում քա​նա​կա​պես կարող են որոշվել մոտավոր՝ մասամբ և տարբեր աստիճանի հավաստիությամբ։ Հե​տախուզման ժամանակ հնարավոր է գնահատել բնա​​​կան միջավայրի միայն առան​ձին բաղադրիչների փոփոխությունները։
3) Այս խմբի հանքավայրերի հետախուզական աշխատանքները հիմնականում կա​​տարվում են ստորերկրյա ջրերի երկրաբանահետախուզական աշխատանք​նե​րի իրա​կանացման ստանդարտ մեթոդների և տեխնոլոգիաների օգտագործմամբ: Շա​հա​գոր​ծական պաշարների հետախուզման և յուրացման ժամանակ հատուկ տեխնոլոգիա​նե​րի կիրառումը սահմանափակ է, որոշ դեպքերում անհրաժեշտ է օգտագործել ավելի բարդ տեխնոլոգիաներ՝ ներառյալ վերգետնյա երկրաֆիզիկական համալիր հետազո​տու​թյունների, առաջանցիկ փորձարարական հորատանցքերի հորատման՝ հորա​տա​հա​նուկի առբերմամբ, շարունակական խմբային արտամղումների իրականացմամբ և այլն:

4) Այս խմբին են վերագրվում Հայաստանի Հանրապետության հանքային ջրերի Ֆրոլովա-Բալկայի, Սոլակի, Քարաշամբի հանքավայրերը։
5) Այս խմբի հանքավայրերում, նախնական հետախուզական աշխատանքների արդ​յունք​նե​րով, կարող են առանձնացվել և հաշվարկվել C1 և C2 կարգի պաշարներ, ման​րազնին հետախուզման արդյունքներով՝ B կարգի պաշարեր, իսկ գործող ջրառման կա​​ռույցներով ընդերքի մասերի, հանքավայրերի (տեղամասերի) սահ​ման​նե​​րում՝ դրանց պաշարները գնահատելիս և վերագնահատելիս նաև А կարգի պա​շար​ներ: Նախկինում հետախուզված հանքավայրե​րի (դրանց մասերի) սահմաններում դրանց պա​շարների վերագնահատման ժամանակ կարող են առանձնացվել B, C1 և C2 կարգի պաշարներ։
6) Այս խմբի հանքավայրերի առավել փոփոխուն հաշվարկային պարամետրի փո​​փոխականության (վարիացիայի) գործակիցը 60-150 տոկոս է։
24. 3-րդ խմբին են վերագրվում երկրաբանական կառուցվածքով ջրաերկրա​բա​նա​կան, ֆիզիկաաշխարհագրական, երկրաէկոլոգիական, ջրատնտեսական, լեռ​նաերկ​րաբանական, ջրաքիմիական և երկրաջերմային պայմաններով՝ խմե​լու, տեխ​նիկական ու հանքային ջրե​​րի շատ բարդ և հանքային ջրերի բացառապես բարդ, հան​քա​վայ​րե​րը (տեղամա​սե​րը) և ընդերքի մասերը։

1) Այս խմբին վերագրվող հանքավայրերը ստորաբաժանվում են երկու ենթա​խմ​բի՝ 3ա և 3բ։
ա. 3ա ենթախմբին են վերագրվում ստորերկրյա հանքավայրերը (տեղամա​սե​րը) և ընդերքի մասերը, որոնց բնորոշ են նաև ջրա​տար հորիզոնների (համալիրների) զգա​լի խախտ​ված տեղադրությունը, կտրուկ փո​փո​խա​կան հզորությունն, բարդ ներքին կա​ռուցվածքը, ճեղքավորված և կարս​​տավորված ապարներում ջրատար հորիզոնների սահ​մանափակ տարածումը։ Բնու​​​թագրական են նաև ջուր պարունակող ա​պար​ների սահ​​մա​նափակ չափերը, ֆիլտ​րա​ցիոն հատկություն​նե​րի խիստ փոփոխականությունը և բարդ ջրաերկրաքի​միա​կան, ջեր​մաստիճանային ու երկրաջերմային պայ​​մանները, և որպես հետևանք ջրառ​ման կա​ռույցների շահագործման ընթացքում ջրի քանակի ու որակի փո​փո​խու​թյուն​նե​րի կան​խա​տես​ումների անորոշությունը և կարող են որոշվել միայն ընդհանուր ջրա​երկ​​րա​բանական և ջրատնտեսական վիճակի վերլուծության հի​ման վրա կամ շահա​գործ​վող այլ հանքավայրերի համանմանությամբ:

բ. 3բ ենթախմբին են վերագրվում հանքային ջրե​​րի այն հանքավայրերը (տեղա​մա​​սե​րը) և ընդերքի մասերը, որոնց 3ա ենթախմբին բնորոշ առանձ​նա​​հատ​​​կու​թյուն​նե​րի հետ մեկտեղ հատուկ են նաև ջրատար գոտիների, հա​տակա​գծում և կտրվածք​նե​րում տարբեր ծագումնաբանություն ունե​ցող ապարների ճեղ​քա​վոր​​վա​ծու​թյան խիստ փո​փո​խա​​կանությունը և դրանց բացահայտման բարդությունը երկ​րաֆիզի​կա​կան և այլ մեթոդներով։ 
2) Այս խմբի. 
ա. 3ա ենթախմբի հանքավայրերը (տեղա​մա​​սե​րը) և ընդերքի մասերը հարում են ջրաերկրաբանական զանգվածներին, ջրաերկրա​բա​​նական ծալ​քա​վոր շրջաններին, ինչ​պես նաև միջլեռնային արտեզյան ավա​զան​նե​րին և կապված են տար​բեր ծագում​նա​բանություն ունե​ցող ապարների ճեղ​քա​վոր​​վա​ծ ջրատար հո​րի​զոն​ների կամ տարբեր ջրաերկրաբանական կառուցվածքների սահմա​նա​փակ մակերեսով կար​բո​նատային ապար​ների և կարստավորված զանգվածների հետ։ 
բ. 3բ ենթախմբի հանքավայրերը (տեղա​մա​​սե​րը) և ընդերքի մասերը սովորաբար հարում են տեկտոնական խախ​տում​ների գոտիներում ֆլյուիդների խորքային բեռնա​թափ​ման գոտիներին։ Այս ենթա​խմ​բի հանքավայրերի տիպիկ օրինակ են հանդիսա​նում ջրաերկրաբանական ծալ​քա​վոր շրջաններին կամ արտեզյան ավազաններին սահ​​մանակցող մասերի այսպես կոչված «ջրա​​նե​րարկային (հիդրոինժեկցիոն) տիպի» հանքավայրերը։
3) Այս խմբի շահագործական պաշարները ձևավորող սնող աղբյուրների ջրա​ծախ​սը.
ա. 3ա ենթախմբի հանքավայրերի դեպքում կարող է քանակապես գնահատվել մո​տավոր, իսկ շրջակա միջավայրի փոփո​խու​թյունների հնարավոր հետևանքները կա​րող են կանխատեսվել ըստ ընդհանուր երկ​րաէկոլոգիական վիճակի վերլուծության և շահագործվող ուրիշ հանքավայրերի հա​մանմա​նությամբ.
բ. 3բ ենթախմբի հանքավայրերի դեպքում կարող է քանակապես կամ կիսա​քա​նա​կապես կանխատեսվել միայն երկարաժամկետ փորձարարական կամ փորձարա​րա​շա​հա​գոր​ծական արտամղումների, ինչպես նաև փորձարարաարդյունաբերական շա​հագործման տվյալների հիման վրա։
4) Այս խմբի հանքավայրերի հետախուզական աշխատանքները հիմնականում կա​​​​տարվում են ստորերկրյա ջրերի երկրաբանահետախուզական աշխատանք​նե​րի իրա​​կանացման հատուկ, բարդ մեթոդների և տեխնոլոգիաների օգտագործմամբ: Ընդ որում.
ա. 3ա ենթախմբի հանքավայրերի դեպքում դրանք ներառում են վերգետնյա երկ​րա​ֆիզիկական հետազոտությունների տարբեր մեթոդներ, ճեղքավորված ապարների ջրա​տար հորիզոնների (համալիրների) և ջրատար գոտիների միջակայքային նմու​շա​ռում, շարունակական խմբային փորձարարական և փորձարարաշահագործական ար​տա​մղումներ և այլն.
բ. 3բ ենթախմբի հանքավայրերի դեպքում հետազոտությունների ստանդարտ մե​թոդ​ների կիրառումը չի կարող ապահովել շահագործական պաշարները սնող աղբ​յուր​ների ձևավորման արժանավահատ գնահատականը։
5) Այս խմբին են վերագրվում Հայաստանի Հանրապետության հանքային ջրերի գրե​թե բոլոր հանքավայրերը, բացառությամբ սույն հրահանգի նախորդ կետի 4-րդ են​թա​կետում նշվածները, մասնավորապես Ծաղկամարգի, Լիճքի ածխաթթվային հան​քա​յին ջրե​րի հանքավայրերը։

6) Այս խմբի. 
ա. 3ա ենթախմբի հանքավայրերում, նախնական հետախուզական աշխատանք​նե​րի արդ​յունք​նե​րով, առանձնացվում և հաշվարկվում են C2 կարգի պաշարներ, ման​րազնին հե​​տախուզման արդյունքներով՝ C1 կարգի պաշարներ, իսկ գործող ջրառման կա​​​ռույց​​նե​րով և (կամ) նախկինում հետախուզված ու հաս​տատ​ված պա​շար​ներով հան​քա​վայրերի (տեղամասերի) սահ​ման​նե​​րում՝ դրանց պաշար​նե​րը գնա​հա​տելիս և վերա​գնա​հատելիս նպատակահարմար է առանձնացնել նաև B կար​գի պա​շար​ներ.
բ. 3բ ենթախմբի հանքավայրերում, նախնական հետախուզական և ման​րազնին հե​​​տախուզման աշխատանք​նե​րի արդ​յունք​նե​րով, առանձնացվում և հաշվարկվում են C2 կարգի պաշարներ, իսկ փորձարարաարդյունաբերական շահագործման արդյունք​նե​րով՝ C1 կարգի պաշարներ։
7) Այս խմբի հանքավայրերի առավել փոփոխուն հաշվարկային պարամետրի փո​​փոխականության (վարիացիայի) գործակիցը 150 տոկոսից ավելի է։
4. ՍՏՈՐԵՐԿՐՅԱ ՋՐԵՐԻ ՀԱՆՔԱՎԱՅՐԵՐԻ ՈՒՍՈՒՄՆԱՍԻՐՎԱԾՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ
25. Ստորերկրյա ջրերի շահագործական պա​​​​​շարները բացահայտելու և հանքա​վայ​րերն առավել արդյունավետ ուսումնա​սիրու​թյան համար ան​հրա​ժեշտ է աշխա​տանք​ներն իրա​կանացնել հետա​խուզ​ման մեթոդ​նե​րի և տեխնիկական միջոցների ռա​ցիո​նալ հա​մա​լիրի հիմնա​վոր​մամբ և կիրառմամբ` պահ​պանելով երկրաբանահետա​խու​զա​կան աշխատանքների սահ​ման​​ված հա​ջոր​դա​կա​նությունը (փուլայնությունը): Հան​քա​վայ​րի ուսում​​նասիրության աս​տի​​ճանը պետք է ապահովի հա​մա​լիր գնահատ​​ման ամ​բող​​ջա​կա​նությունը, դրա հա​մա​լիր յուրացման գնահատման հնարավորու​թյու​նը` շրջա​կա միջավայրի պահ​պա​​նության պա​հանջ​ների պարտադիր հաշվառմամբ: Հան​​քա​վայ​րի ուսումնասիր​վա​ծու​թյան աստիճանը կարող է համարվել բավարար, եթե հաշ​վարկ​ված պաշարները բա​վարարում են Դասակարգման (V գլխի) 25-րդ կետի պա​հանջ​ներին։
1) Առանձին դեպքերում՝ հե​տա​խուզ​վածության աստիճանից, ջրաերկրա​բա​նա​կան պայմանների բարդությունից, ջրի պա​հանջարկից և հանքավայրը արդյու​նա​բե​րա​կան յուրացմանը նախապատրաստելու հա​մար սահմանված ժամկետներից կախ​ված, որոշ փուլեր կարող են դուրս գալ երկրա​բա​նահետախուզման գործընթացի ընդ​հանուր սխեմայից կամ զուգակցվել մյուսների հետ:
2) Հանքավայրի ուսումնասիրվածությունը պետք է ապահովի բավարար տեղե​կատ​վության ստացում՝ ստորերկրյա ջրերի պա​​շարների, դրանց որակի, շահագործ​ման պայմանների արժանահավատ գնա​հա​տ​ման և շահագործման նախագծի մշակ​ման համար անհրաժեշտ այլ տվյալների վերաբերյալ՝ շրջակա միջավայրի պահ​պա​նու​​​թյան պարտադիր կատարման ենթակա պահանջներին համապատասխան։
3) Եթե երկրաբանահետախուզական աշխատանքները կատարվել են ուսումնա​սիր​​ության ծրագրով սահմանված ծավալներով, սակայն դրանք բավարար չեն ջրերի շա​​հա​գործական պաշարների օբյեկտիվ գնահատման և արդյունաբերական յու​րաց​մանը նա​խապատրաստվածության գնահատման համար, ապա կախված դրանց ծա​վալից կա​րող է կազմվել ՏՏԶ՝ հանքավայրում մանրազնին հետախուզում իրա​​կա​նաց​նելու նպա​տակահարմարության մասին։
4) Եթե երկրաբանական ուսումնասիրման ծրագրով սահմանված են եղել ջրերի շա​հագործական պաշարների օբ​յեկտիվ գնահատման համար անհրա​ժեշտ և բավարար ա​շ​խատանքներ, սակայն այդ ծավալների ամբողջությամբ չկա​տա​րումը հանգեցրել է պա​շարների օբյեկտիվ գնահատման անհնարինության, ապա ըն​դեր​քաբանական փոր​ձաքն​նության ժամանակ կարող է եզրակացվել, որ նպա​տա​կա​հար​մար է հան​քա​վայ​րում իրականցնել մանրազնին երկ​րա​բանահետախուզական աշ​խա​տանքներ, սակայն այն չի կարող իրականացվել այն ընդերքօգտագործողի կողմից, որը խախտել է նախօ​րոք սահմանված ծրագիրը։

5) Այն հանքավայրերում, որտեղ ավելի քան 10 տարի առաջ հաստատվել են ստորերկրյա ջրե​րի շահագործական պաշարներ, սակայն դրանք չի շահագործվել, ապա նախ​քան շա​հա​​​​գործման նպատակով տրամադրելը վերագնահատման նպատա​կով երկ​​​​րաբա​նա​կան ուսումնասիրության թույլտվության տրամադրման ժամանակ երկ​րա​​բա​նական ուսում​​​նասիրության ծրագրում անհրաժեշտ է նախատեսել պաշարների հաս​​տատման իրա​​վական ակտում առկա թերությունների կամ լրացուցիչ ուսում​նասի​ր​ման ենթակա աշ​​խատանքների կատարում։

26. Երկրաբանահետախուզական աշխատանքների ծախսերի ռացիոնալացման նպատակով, Ստորերկրյա ջրերի նոր հան​քավայրերի հայտ​նա​բեր​ման դեպքում, նախ​քան մանրազնին հետախուզման փուլը, խորհուրդ է տրվում կատարել նախ​նա​կան հե​տա​խուզում՝ դրանց արդյունաբերական նշանա​կու​թյու​​նը հիմնավորելու նպատակով։ Նախնական հետախուզության արդյունքներով որոշ​​վում է ստորերկրյա ջրերի հանքա​վայ​րերի շահագործական պաշարների ընդհա​նուր մեծությունը՝ ըստ C1 և C2 կարգերով, սահ​մանվում է դրանց հետագա ուսում​նա​սիր​ման և օգտագործման տեխնի​կա​տն​տե​սա​կան նպատակահարմարությունը։ Ման​րազ​նին ջրաերկրաբանական հետա​խու​զա​կան աշխատանքների իրականացման հա​մար կա​տարվում է անհրաժեշտ տեղամասի և դրան բնորոշ ջրաերկրաբանական պայ​ման​ներում ռացիոնալ ջրառման համակար​գի ընտրություն:
27. Մանրազնին ջրաերկրաբանական հետախուզական աշխատանքներն իրա​կա​​​​նաց​վում են այն դեպքում, երբ նախնական հետախուզման տվյալներով եզրա​կաց​վել է, որ նպա​տա​կա​հար​մար է հան​քա​վայ​րում իրականցնել մանրազնին երկ​րա​բանա​հե​​​տա​խուզական աշ​խա​տանքներ կամ որոշ դեպքերում դրանք հնարավոր է զուգակցել նախնական հետախուզման աշխատանքների հետ։ Մանրազնին հետախուզման տվյալ​​​​ները պետք է ապահովեն.
1) Դասակարգմամբ պահանջվող հարաբերակցությամբ, A, B և C1 կարգերով և քա​նակով ջրերի շահագործական պաշարների հաշվարկի արժանահավատ իրակա​նա​ցումը:
2) ապագայում ջրառման համակարգի ընդլայնման հնարավորությունը պար​զե​լու նպատակով՝ ստորերկրյա ջրերի ընդհանուր շահագործական պաշարների՝ ներառյալ C2 կարգի, հաշ​վարկման հնարավորությունը:
28. Մանրազնին հետախուզման արդյունքներով, հետախուզվող հանքավայրի հա​մար անհրաժեշտ է ունենալ դրա չափերին, երկ​​​րաբանական կառուցվածքի առանձ​նա​​հատկություններին և տե​ղան​քի ռելիեֆին հա​​​մա​պատասխանող մասշտաբի տեղագ​րա​կան հիմք (հանույթ)` կոորդինատների WGS-84 (ARMREF 02) համակարգով։ Վեր​ջի​նիս վրա գոր​ծի​քա​յին տեղակապման արդյունքներով անհ​​րա​ժեշտ է ար​տա​ցոլել բոլոր հե​տա​խու​զա​կան և շահագործական փորվածքները (հորատանցքերը, հետախու​զա​հո​րե​​րը, հորանային ջրհորերը և ստորասրահները (գալերեա)), երկրաֆիզիկական պրո​​ֆիլ​ները և ջրաերկրաբանական դիտարկման կետերը, ինչպես նաև ստորերկրյա ջրե​րի բնական ելքերը։
1) Փոքր մասշտաբի տեղագրական հանույթի վրա պետք է արտացոլվի նաև ստորերկրյա ջրերի ջրահավաք ավազանի սահմանները։

2) Խոշոր մասշտաբի տեղագրական հանույթի վրա պետք է արտացոլվի նաև ստորերկրյա ջրերի ջրառման կառույցների սանիտարական գոտիների սահմանները։
29. Հանքավայրի շրջանի և հանքային դաշտի վերաբերյալ անհրաժեշտ է ներ​կա​​յացնել աշխարհագրական և WGS-84 (ARMREF 02) կոորդինատների ցանցով ջրա​երկ​րաբանական (անհրաժեշտության դեպքում նաև երկրաբանական) քարտեզ՝ հա​​մա​պա​տասխան կտրվածքներով, ինչպես նաև շրջանի երկրաբանական կառուցվածքի առանձ​​նահատկությունները և ջրատար հորիզոնների տարածման ջրաերկրաբա​նա​կան պայմանները, դրանց բնական սահմանները, ստորերկրյա ջրերի որակի փո​փո​խու​թյան օրինաչափությունները, գործող ջրհան (ջրառման) կառույցների տե​ղա​դիր​քը, ստորերկրյա ջրերի հետախուզված պաշարներով տեղամասերը, ջրաչափական նշա​գծե​րը, կենցաղային և արդյունաբերական կեղտաջրերի արտանետման տեղամասերը և ստորերկրյա ջրերի աղտոտման այլ աղբյուրները արտացոլող այլ գրաֆիկական նյու​թեր։ Գրաֆիկական նյութերի մասշտաբը պետք է ընտրվի այնպես, որ հնարավոր լինի ընթեռնելի կերպով արտացոլել նշված տեղեկատվությունը, սովորաբար այն կազմվում է 1։10000 կամ 1։25000, իսկ որոշ չափազանց մեծ չափերով շրջանների դեպքում 1։50000 մասշտաբներով:
1) Գծագրական նյութերը պետք է արտահայտեն նաև շրջանի ապարների քարա​բա​նաապարագիտական (լի​թո​լո​գա​պետրոգրաֆիական) համալիրները և տե​ղադր​ման պայմանները:

30. Հանքավայրի երկրաբանական կառուցվածքը, ջրաերկրաբանական պայ​ման​ները, իսկ հան​քային ստորերկրյա ջրերի դեպքում նաև երկրաքիմիական և երկ​րա​ջերմային պայմանները պետք է մանրազնին ուսում​նա​​սիրվեն նաև մասնագիտացված ջրաերկ​րա​բա​նական քարտե​զներում, դրանց կտրվածք​նե​րում (1:2000-1:10000 մասշ​​տա​բի (կախ​ված չափերից և կա​ռուց​վածքի բարդությու​նից)), իսկ անհրաժեշ​տու​թյան դեպ​քում` երկ​րա​տեղեկատվական ծրագրային համալիրներով կազմված մոդելնե​րում, ար​տացոլելով ջրա​տար հորիզոնների ու դրանք բաժանող ջրամերժ շերտերի տարա​ծու​մը, հզո​րու​թյուն​ները, կառուցվածքը և տեղադրման պայ​մանները, ջրապարունակ ապար​ների քա​րա​բանական (լիթո​լո​գիական) կազմը և ֆիլտրացիոն հատկությունների փո​փո​խա​կա​նու​​թյան բնույթը` հատակագծում (հանքավայրի մակերեսում) և կտրված​քում (ըստ խո​րու​թյան), ստորերկրյա և մակերևութային ջրերի մակարդակները, դրանց որակը և այլն:
31. Ստորերկրյա ջրերի որոնման և հետախուզման ժամանակ, երբ շա​հագործա​կան պաշարների ձևավորման աղբյուրներից են հանդիսանում նաև մա​կե​րևու​թային ջրե​​րը, պետք է իրականացվեն հիդրոլոգիական ուսումնասիրություններ և ձեռք բերվեն մակերևութային ջրային ռեսուրսների ընդհանուր քանակի և դրանցից ստո​րերկ​րյա ջրերի շահագործական պաշարների ձևավորմանը մասնակցող մասի գնա​հատման համար անհրաժեշտ նյութեր:
1) Հիդրոլոգիական ուսումնասիրությունները պետք է ապահովեն ջրային հոս​քե​րի ձևաբանական բնութագրերի, դրանց մակարդակի ռեժիմի, հեղուկ և պինդ հոսքի ռե​ժիմի, մակերևութային ջրերի որակի, հունային գործընթացների, ջրհոսքի չորացման կամ սառչելու ժամանակ հոսքերի բացակայության տևողության, ողողահունում ջրի ել​քի բացարձակ նիշերի, դրանց ջրածածկման տևողության և հաճախականության, ջրի առա​վելագույն և նվազագույն մակարդակների և ծախսերի մի​ջին օրական ցուցանիշ​նե​րի գերազանցման հաշվարկային հավանականության մասին տվյալների ստացումը։
2) Հիդրոլոգիական հետազոտությունների կազմը և ծավալը որոշվում են ընդեր​քի մասի (տեղամասի) ջրաերկրաբանական առանձնահատկությունների և ջրահոսքե​րի ու ջրա​վազանների հիդրոլոգիական ռեժիմի համակցությամբ, որոնողագնահատ​ման աշ​խա​տանքները սկսելուց առաջ շրջանի հիդրոլոգիական ուսումնասիրվածության մա​կար​դակից և հանքավայրի մակերեսից կախված, նախագծային ջրառման և մակե​րևու​թային ջրային ռեսուրսների քանակների հարաբերակցությամբ, սակավաջուր ժա​մա​նակահատվածում բնական պաշարների հետագա վերականգնմամբ օգտագործ​ման (մաշման, դատարկման) հնարավորությամբ։
32. Մանրազնին ջրաերկրաբանական հետախուզական աշխատանքների (փոր​վածք​​​ների տեղաբաշխման համակարգը, դրանց քանակը և խորությունը, փորձարա​րա​​​կան աշխատանքների տեսակներն ու ծավալները, դրանց տևողությունը, իսկ հան​քա​​​յին ստորերկրյա ջրերի դեպքում նաև հորատանցքերի կառուցվածքը, դիտարկման հո​​​​րատանցքերի տեղակայման խտությունը (ցանցը) և ստորերկրյա ջրերի ռեժիմային դի​տար​​կումների տևողությունը, ջրաերկրաբանական, երկրաֆիզիկական և հետազոտ​ման այլ հատուկ եղանակների տեսակները և ծավալները) իրա​կա​նաց​ման մեթո​դա​բա​նու​​թյու​​նը որոշվում է ելնելով հանքավայրի ջրաերկ​րա​բանական պայմանների բար​դու​թյու​նից՝ այնպես, որ ապահովեն Դասակարգման V գլխում (16-ից 22-րդ կետեր) սահ​​​​ման​​ված կարգերով և Դասակարգման V գլխում (25-րդ կետ) սահմանված հարա​բե​րակ​​ցու​թյամբ պաշարների հաշվարկման հնարավորու​թյու​նը։
1) Նախնական ջրաերկրաբանական հետախուզական աշխատանքները առան​ձին փուլով իրականացված լինելու դեպքում, այն կապակցվում է առկա ջրառման կա​ռույ​ցի նախատեսված սխեմայի և Դասակարգման պահանջների հետ:
33. Ստորերկրյա խմելու և տեխնիկական ջրերի հանքավայրերում հորա​տանց​քե​րը (փորվածքները) իրենց նշանակությամբ ստորաբաժանվում են որոնողական​նե​ր (քար​տեզագրման), պարամետրային (հարաչափական), հետախու​զա​կան, հետա​խու​զա​շահագործական և դիտողական հորատանցքերի։
1) Ստորերկրյա ջրերի բոլոր տիպերի հանքավայրերի մանրազնին հետախուզ​ման փուլում հետախու​զա​կան և հետախուզաշահագործական հորատանցքերը հիմնա​կա​նում տեղադրվում են ջրառման տեղամասի սահմաններում՝ նախկինում հորատված և ջրառման նախանշված սխեմայում կիրառելի հո​րատանացքերի հաշվառմամբ։
2) Հետախուզաշահագործական հորատանցքերի կառուցվածքը պետք է ապա​հո​վի նախագծային արտադրողականությամբ դրանց հետագա շահագործման հնա​րա​վո​​րությունը։ Այդպիսի հորատանցքերի հորատումը իրականացվում է լիազոր մարմնի հետ համաձայնեցմամբ՝ հանքավայրի (տեղամասի) յուրացման ժամկետների հաշվառ​մամբ։
3) Ջրառման նախանշված սխեմայով հորատման ենթակա հորատանցքերի քա​նա​կը որոշվում է հանքավայրի բարդության խմբից և բուն սխեմայից կախված։ Այս​պի​սով, բարդության 1-ին և 2-րդ խմբերի հանքավայրերի համեմատաբար համասեռ ֆիլտ​​րացիոն հատ​կություններով հորիզոններում, ջրառի սխեմայում հետախուզական և հետախուզաշա​հա​գործական հորատանցքերի քանակը պետք է կազմի նախագծային շա​հագործական հորատանցքերի թվի 15-20%-ը։ Բարդության 3-րդ խմբի հանքավայ​րե​րում յուրաքանչյուր նախագծային շահագործական հորատանցքերի մոտ (կամ տե​ղում) պետք է հո​րատ​վեն հետախուզական կամ հետախուզաշահագործական հորա​տանց​​քեր:
34. Հանքային ջրերի հանքավայրերի հետախուզումը իրականցվում է հորա​տանց​​​քե​րով, որոնք իրենց նշանակությամբ ստորաբաժանվում են որոնողական, հե​տա​խու​զա​կան, հետախուզաշա​հա​գործական և դիտողական հորատանցքերի։
1) Հորատանցքերի քանակի որոշման, դրանց տեղադրման սխեմայի մշակման և կա​​ռուցվածքի ընտրության ժամանակ անհրաժեշտ է տարբեր նպատակների համար նա​​​​խատեսել միևնույն հորա​տանց​քերի օգտագործման հնարավորությունը, իսկ բազ​մա​շերտ հանքավայրերում՝ մեկ հորատանցքում մի քանի ջրատար հորիզոններից առան​​ձին կամ առանձին-համատեղ փորձարկումների իրականացման հնարավո​րու​թյունը։ Պետք է հաշվի առնվեն նաև հանքային ջրերի տարբեր տիպերի հանքա​վայ​րե​րի առանձնահատկությունները, դրանց բարդության և ուսումնասիրվածության աստի​ճա​նը, որոնողագնահատանքային աշխատանքների տարբեր փուլերում լուծվող խնդիր​նե​րի բնույթը։ Բոլոր դեպքերում պետք է հաշվի առնվեն հետախուզվող մակերեսում նախ​կինում հորատված բոլոր հորատանցքերը, գնահատվեն դրանց փոր​ձա​րա​րա​կան կամ դիտողական նպատակներով օգտագործման հնարավորությունը և անհրա​ժեշ​​տության դեպքում իրականացվեն դրանց վերանորգավերականգնողական աշխա​տանք​ներ։
2) Հանքային ջրերի հանքավայրերի հետախուզման ժամանակ անհրաժեշտ է նկատի ունենալ, որ շատ դեպքերում պահանջարկը կարող է բավարարվել հատուկենտ հորատանցքերի շահագործմամբ։ Այդ դեպքերում, հանքային ջրերի բարդության 1-ին և 2-րդ խմբերի հան​քավայրերի հետախուզումը իրականցվում է առանձին (եզակի) հո​րա​տանց​քերի հորատմամբ և նմուշարկմամբ։ Այդ պատճառով յուրաքանչյուր հետա​խու​​զա​կան կամ հետախուզաշա​հա​գործական հորատանցքում պետք է իրականացվի հե​տա​զոտությունների այնպիսի համալիր, որը հնարավորություն կտա բացահայտել հե​տախուզվող հանքավայրի ջրաերկրաբանական և ջրաքիմիական հիմնական առանձ​նա​հատկությունները, իսկ հորատանցքերի կառուցվածքը հնարավորինս պետք է ապա​հովի հետագա շահագործման համար դրանց պիտանելիությունը։
35. Շահագործման հատուկ մեթոդներ (ճառագայթային ջրառման, սրահներով, ջրհորերով, ստորերկրյա ջրերի արհեստական սնուցմամբ) պահանջող հանքավայրերի հե​տախուզման ժամանակ անհրաժեշտ է կառուցել հետախուզաշահագործական ջրառ​ման կառույցներ, որի նպատակով հորատանցքերի հորատմանը զուգընթաց անց են կաց​վում լեռնային փորվածքներ՝ հետախուզահորեր, հետախուզաառուներ, հորանային ջրհորեր, փոսորակներ։ Այդպիսի շինարարությունը իրականացվում է հանքավայրին բն​որոշ ջրաերկրաբանական պայմաններով բնութագրվող տեղամասերում:
36. Ստորերկրյա ջրերի հանքավայրերի ու​​սում​​նասիրության ժամանակ օգտա​գործ​վում են երկ​րա​ֆի​զիկական հետախուզության մեթոդներ՝ վերերկրյա և հորա​տանց​քերում։

1) Վերերկրյա երկրաֆիզիկական հետազոտությունները, որպես կանոն, իրա​կա​նաց​վում են մեթոդների համալիրով՝ հորատման և փորձարարական աշխատանքների հիմնական ծավալին առաջընթաց կերպով: Այս ուսումնասիրություններն իրա​կա​նաց​վում են կտրվածքում քարաբանական (լիթոլոգիական) կազմի տարանջատման, ջրա​պա​րունակ ապարների տեղադրման պայմանների բացահայտման, ստորերկրյա ջրերի կուտակման համար առավել բարենպաստ պայմաններով ջրատար հորիզոնի տե​ղա​մա​սերի եզրագծման և դրանց ջրառի կամ բեռնաթափման հնարավորության բա​ցա​հայտ​ման, ջրապարունակ ապարների ֆիլտրացիոն հատկությունների և ստորերկրյա ջրե​րի հանքայնացման փո​​փոխականության, բնական և խախտված պայմաններում ստո​րերկրյա ջրերի մակարդակների գնահատման և այլ նպատակներով: 

2) Հորատանցքերում երկրաֆիզիկական հետազոտություններն իրականացվում են երկրաբանական կտրվածքի ճշգրտման, ֆիլտրերի տեղադր​ման խորությունների որոշ​ման, ջրապարունակ ա​պար​​ների ֆիլտրացիոն հատկությունների և կտրվածքում ջրի որակի փոփոխա​կա​նու​թյան առանձնահատկությունների բացահայտման, ջրատար հո​րիզոնների արդյունա​վետ հզորության և շահագործման ժամանակ ջրի մակարդակի իջեց​​ման առա​վե​լա​գույն մեծության սահմանման, ջրատար հորիզոնների միջև և մա​կե​րևու​թային ջրերի հետ ունեցած փոխադարձ կապի ուսումնասիրման, ինչպես նաև փոր​ձա​րարաֆիլտ​րաց​ման աշխատնքների ժամանակ հորատանցքերի փողերի և ֆիլտրերի տեխ​նիկա​կան վիճակի ուսումնասիրման համար և այլ նպատակներով։ Հանքային ստո​րերկրյա ջրե​րի հան​քավայրերի դեպքում իրականացվում են նաև ամրակապող (շրջա​պահ) խո​ղո​վակների տեղադր​ման և շերտափորձարկիչների իջեցման խորու​թյուն​ների որոշման, առան​ձին ճեղքավոր-երա​կա​յին գոտիների առանձնացման և մի քա​նի ջրատար հո​րիզոն​ների բացման դեպքում ջրի ստատիկ մակարդակների սահ​ման​​ման նպատակով։
37. Հետախուզման ժամանակ հորատված կամ վերակագնված հորատանցքե​րից և անցած լեռնային փորվածքներից կատարվում են ջրի փորձնական, փոր​ձա​րա​րա​կան (եզակի․ փնջային (կույտային), խմբային) և փորձարարական-շահա​գոր​ծա​կան ար​տա​մղում​ներ (ճնշումային ջրերի դեպքում՝ բացթողումներ) ու (ներ)մղումներ (լցում​ներ):
38. Փորձնական արտամղումներ կամ բացթողումներ իրականացվում են ջրա​պա​​րու​նակ ապարների՝ հատակագծում և ըստ խորության (կտրվածքում), ֆիլտրացիոն հատ​​​​կությունների փոփոխականության, ջրատար հորիզոնների ջրի որակի նախնական գնա​հատման և հետախուզական ու հետախուզաշահագործական հորատանցքերի հնա​​​րավոր արտադրողականության որոշման համար անհրաժեշտ տվյալ​ների ստաց​ման նպատակով: 
39. Փորձարարական արտամղումներ կամ բացթողումներ (եզակի, փնջային (կույ​​​տա​յին) և խմբային) իրա​կանացվում են ջրի մակարդակի իջեցումից կախված ծախ​​սի (դե​բիտի) կախվածության բնույթը սահմանելու, ջրաերկրաբանական պա​րա​մետ​րերի (ցու​ցնաիշների), սահմանային պայմանների և ջրատար հորիզոնների փո​խա​դարձ կա​պի, մակերևութային և ստորերկրյա ջրերի միջև կապի որոշման, ժամանակի ըն​թաց​քում և հորատանցքերի փոխազդե​ցու​թյան ժամանակ մակարդակների (հան​քա​յին ջրե​րի դեպքում ծախսի և ջրի որակի) փոփոխման օրինաչափությունների բացա​հայտ​ման, ինչ​պես նաև ստորերկրյա ջրերի որակի ուսումնասիրման և հորատանցքերի օպ​տիմալ շա​հագործական ծախսի (դեբիտի) սահմանման նպատակով: 
1) Ըստ երկրաբանական կառուցվածքի բարդության 1-ին խմբին վերագրվող հան​քային ստորերկրյա ջրերի հանքավայրերի հետախուզման ժամանակ, որպես կա​նոն, սահմանափակվում են փորձարարական արտամղումների (բացթողումների) իրա​կանց​մամբ. դրանց դեբիտը պետք է մոտ լինի նախագծայինին։
40. Ջրառման սխեմայի համաձայն հորատված (անցկացված) մեկ հորա​տանց​քից (փորվածքից) կամ հորատանցքերի (փորվածքների) խմբից փորձարարաշահա​գոր​ծա​կան արտամղումներ կամ բացթողումներ իրականացվում են. 
1) ստորերկրյա խմելու և տեխնիկական ջրերի.
ա. ըստ երկրաբանական կառուց​ված​քի բարդության 3-րդ խմբին վերագրվող հան​քավայրերի հետախուզման դեպքում՝ նախագծայինին մոտ դեբիտով, երբ դրանց բարդ ջրաերկրաբանական և ջրա​քիմիական պայ​մանները չեն կարող արտացոլվել հաշ​վարկային սխեմայի տեսքով։
բ. հանքավայրերում՝ արհեստական սնուցմամբ ջրառման կառույցների մանրա​մասն ուսումնա​սի​րու​թյունների դեպքում։
գ. հանքավայրերում՝ բարդ համակարգերով (հորիզոնական և ճառագայթային) ջրառման կառույց​նե​րի հիմնավորման համար իրականացվող ուսումնասիրությունների դեպքում:
2) ստորերկրյա հանքային ջրերի.
ա. ըստ երկրաբանական կառուց​ված​քի բարդության 2-րդ և 3-րդ խմբերին վե​րա​գր​վող հանքավայրերի հետախուզման դեպքում՝ նախագծայինին մոտ դեբիտով, երբ դրանց բարդ ջրաերկ​րա​բա​նա​կան, ջրա​քիմիական և երկրաջերմային պայ​ման​նե​րը չեն կարող արտացոլվել հաշ​վար​կա​յին սխեմայի տեսքով։
բ. հանքավայրերում՝ հանքային ջրերի քայքայող գործունեության, հորա​տանց​քե​րում և արդյունագործական սարքավորումներում աղանստեցման գործընթացների ու​սում​նա​սի​րու​թյունների դեպքում։

3) ստորերկրյա խմելու և տեխնիկական ջրերի հանքավայրերի հետախուզման ժամանակ, տրված ջրառի դեպքում ստորերկրյա ջրերի մակարդակների կամ որակի փո​փո​​խությունների էմպիրիկ կախվածությունների սահմանման, իսկ արհեստական սնուց​​​մամբ ջրառման կառույցների կամ դրանց բարդ համակարգերի կիրառման դեպ​քում, տվյալ ջրաերկրաբանական պայմաններում, այդպիսի ջրառման կառույցների արդ​​​յունավետ աշխատանքի գնահատման նպատակով։
4) ստորերկրյա հանքային ջրերի հանքավայրերի հետախուզման ժամանակ, տրված ջրառի դեպ​քում ժամանակի ընթացքում հանքային ջրերի մակարդակների կամ որակի փո​փո​​խությունների բնույթի (առանձին դեպքերում նաև տարբեր որակի ջրերի եզրագծերի շար​ժունակության (փոփոխությունների) աստիճանի) սահմանման նպատակով։
41. Փորձարարական արտամղումներին (բացթողումներին) ներկայացվող ընդ​հա​​​նուր պահանջներն են.
1) ջրի ծախսի (մակարդակի իջեցման) տրված արժեքի դեպքում դրանց անընդ​հա​տությունը,
2) ջրի ծախսի կամ հորատանցքում ջրի մակարդակի իջեցման հաստա​տու​նու​թյու​նը, անհրաժեշության դեպքում արտամղումները կամ բացթողումները կատարվում են ջրի ծախսի տրված փոփոխական ռեժիմով (շահագործման պայմանների համապա​տաս​խան),
3) փորձարարական և դիտողական հորատանցքերում արտամղումների կամ բաց​​թողումների ավարտին ջրի մակարդակի իջեցման կայունացումը, չափման հնա​րա​վոր սխալանքի հաշվառմամբ (մակարդակը պետք է կայունացվի սխալանքի հնարա​վոր չափը գերազանցող նիշում)՝ հետագա հաշվարկների անհրաժեշտ ճշգրտությունն ապա​հովելու նպատակով,
4) արտամղումների կամ բաց​​թողումների ավարտին փորձարարական և դի​տո​ղա​կան հորատանցքերում ջրի մակարդակի վերականգնման պարտադիր դիտար​կում​ների իրականացումը,
5) արտամղված ջրի հեռացումը նմուշարկվող ջրատար հորիզոնի արտամղում​նե​րի ազդեցության գոտի դրանց հետադարձ ներթափանցումը բացառող հեռավո​րու​թյամբ,

6) հանքային ջրերի արտամղումների կամ բաց​​թողումների, հատկապես տևա​կան բնույթ կրող, ժամանակ շրջակա մի​ջավայրի պահպանության նպատակով, սահ​ման​ված կարգով համաձայնեցված, հա​մա​լիր միջոցառումների իրականացումը։ Միև​նույն ժամանակ նպատակահարմար է, որ արտամղվող հանքային ջրերը գոր​ծող հանգս​տյան գոտիների շրջանում ամբողջությամբ կամ մասնակի օգտագործ​վեն տե​ղական սպառողների կողմից։
42. Ստորերկրյա ջրերի շահագործական պաշարների բնական ջրային ռեսուրս​նե​րով ա​պա​հով​վելու պայմաններում, անհրաժեշտ է իրականացնել ջրային հաշվեկշռի հետազոտություններ՝ ջրային հաշվեկշռի մուտքային և ելքային (ծախսային) տարրերի քա​նակական բնութագրերի ստացման նպատակով: 
1) Ջրային հաշվեկշռի հետազոտությունների համալիրի կազմում ներառվում են մթնոլորտային տեղումների ներծծման (ինֆիլտրացիայի) ռեժիմի, ջրային մակերևույ​թից, ցամաքից և գրունտային ջրերի հայելուց գոլորշիացման, գետերի հուներից, մայ​րա​գծային (մայրուղային) և ոռոգման ջրանցքներից, ներմղման (տրանսսպիրացիայի), ներծ​ծման (ֆիլտրացիայի), ոռոգման դաշտերից ներծծման, գետերի հուներում և աղ​բյու​րային հոսքի տեսքով ստորերկրյա ջրերի բեռնաթափման, ստորերկրյա ջրերի ջրառ​ման և այլ ուսումնասիրությունններ։ 
2) Հաշվարկներում օգտագործվում են ուսումնասիրվող տարածքի ջրային հաշ​վեկշ​ռի տարրերի վերաբերյալ դիտարկումների առկա բոլոր նյութերը: Եթե այդ տվյալ​նե​րը բավարար չեն, անհրաժեշտ է իրականացնել բնական հիդրոօդերևու​թա​բա​նա​կան դրության ուսումնասիրություններ, որոնց արդյունքները կարող են ուղղակիորեն օգ​​տագործվել ստորերկրյա ջրերի սնուցման և բեռնաթափման քանակները որոշելու, ինչ​​պես նաև նմանատիպ ֆիզիկական և աշխարհագրական պայմաններում իրակա​նաց​​ված դիտարկումների նյութերի օգտագործման իրավաչափությունը (ընդունելի լինե​լը) հիմնավորելու նպատակով։

43. Որոնողահետախուզական աշխատանքների ընթացքում պետք է ստացվեն, ինչպես ըստ տարվա եղանակների ու բազմամյա ժամանակահատվածում ստորերկրյա ջրերի բնական ռեժիմը, այնպես էլ գործող ջրառման կառույցների և ջրիջեցնող սար​քե​​րի շրջանում՝ խախտված ռեժիմը բնութագրող տվյալներ, որոնք ստացվում են հատուկ կա​հավորված (դիտողական հորատանցքերով, ջրաչափական դիտակետերով, դի​տարկ​ման ցանցի միջոցով և ստորերկրյա ջրերի բնական ելքերով)՝ հետևյալ նպատակ​ներով. 

1) մակերևութային և ստորերկրյա ջրերի, ինչպես նաև տարբեր ջրատար հո​րի​զոն​ների ստորերկրյա ջրերի փոխադարձ կապի պայմանների ճշգրտում,

2) համապատասխան պայմաններում՝ ըստ տարվա եղանակների ջրատար հո​րի​զոնի բնական սնուցման քանակ​նե​րի (հիմնված մակարդակի տատանումների ամպ​լի​տուդի և ապարների հագեցվա​ծու​թյան վերաբերյալ (ոչ բավարար լինելու) տվյալների վրա) գնահատում,
3) փորձարարական, փորձարարաշահագործական արտամղումների և ջրառ​ման կառույցների շահագործման ընթացքում, ջրի մակարդակների իջեցման մեջ ուղղումներ (կարգաբերումներ) կատարելու նպատակով՝ մակարդակների բնական փոփոխություն​նե​րի վերաբերյալ տվյալների ստացում,
4) վարարումների ազդեցությամբ կամ մթնոլորտային ճնշման փոփոխությամբ պայ​մանավորված ստորերկրյա ջրերի մակարդակների փոփոխության վերաբերյալ տվյալ​​​ներով հաշվարկային ջրաերկրաբանական ցուցանիշների (պարամետրերի) (պիե​զո​հաղորդունակության կամ մակարդակահաղորդականության գործակիցների, բա​ժա​նա​րար թույլ ջրաթափանց շերտերի ֆիլտրացիայի գործակիցների և այլն) որոշում, 

5) աղբյուրային հոսքի կամ հանքային ջրերի աղբյուրների սեզոնային և բազ​մամ​յա փոփոխությունների (եթե այդ աշխատանքները ներառված չեն հիդրոօդերևութա​բա​նա​կան հետազոտությունների համալիրում) որոշում,
6) տարվա ընթացքում և բազմամյա ժամանակահատվածում ստորերկրյա ջրերի որակի փոփոխության բնույթի ուսումնասիրում,
7) շահագործվող հանքային ջրերի հանքավայրերի լրահետախուզման ժամա​նակ նախքան փորձարարական աշխատանքների սկսելը հանքային ջրերի ջրառման քա​նա​կի և դրան համապատասխանող մակարդակի որոշում։
44. Ստորերկրյա հանքային ջրերի հանքավայրերի դեպքում՝ ստացիոնար (ան​շարժ) ռեժիմային դիտարկումները անհրաժեշտ է իրա​կանց​նել հետախուզական աշ​​խա​տանքների սկզբից և ընդհանուր առմամբ դրանց տևողությունը պետք է լինի առնվազն 1 տարի։

45. Բոլոր դեպքերում, երբ ստորերկրյա ջրերի հետախուզական աշխատանք​ներն իրականացվում են գործող ջրառման կառույցներով տեղամասերում կամ շրջան​նե​րում, ջրաերկրաբանական ուսումնասիրությունները սկսում են դրանց շահագոր​ծա​ման փորձի ուսումնասիրմամբ՝ հետևյալ նպատակ​ներով.
1) գործող ջրառման կառույցներով, չհաստատված պաշարներով տեղամասերում ստորերկրյա ջրերի շահագործական պաշարների գնահատում կամ նախկինում հաս​տատ​ված պաշարներով ջրառման կառույցներով տեղամասերի պաշարների վե​րա​գնա​հատում՝ Դասակարգման 30-րդ և 31-րդ կետերի պահանջներին համապատասխան։
2) նոր հետախուզվող հանքավայրերի պաշարների գնահատման ժամանակ, նմա​նատիպ ջրաերկրաբանական պայմաններով հանքավայրերի շահագործման փոր​ձի օգտագործում,
3) գոյություն ունեցող և նոր հետախուզված ջրառների փոխադարձ ազդեցու​թյան, ինչպես նաև մակերևութային ջրային աղբյուրների, բնապահպանական և տվյալ շրջանի այլ բնական պայմանների վրա ստորերկրյա ջրերի ջրառի ազդեցության գնա​հա​տում:

46. Հետախուզման ժամանակ պետք է ստացվեն ստորերկրյա ջրերի որակի վե​րա​​​բերյալ տեղեկատվություն՝ առաջադրված նպատակով դրանց օգտագործման հնա​րա​​​վորության գնահատման համար։
1) Ջրի քի​միական կազմի, մանրէաբանական և զգայարանական (օրգանոլեպ​տիկ) ցուցանիշների հետազոտման համար անհրաժեշտ, հանքային ստորերկրյա ջրերի դեպքում նաև գազի (ազատ և լուծված) նմուշների նմուշառումը իրա​կանց​վում է ինչպես տար​բեր նշանակությամբ արտամղումների (բացթողումների), այն​պես էլ գնահատվող և դրա հետ հարակից ջրատար հորիզոնների ստորերկրյա ջրերի, մակերևութային ջրհոս​քերի ու ջրավազանների ռեժի​մային դիտարկումների ժամանակ։ Մանրազնին հե​տա​խուզվող տեղամասի սահմաններում հետախուզվող ջրատար հորի​զոն​ներից ջրի նմու​շառում անհրաժեշտ է իրականացնել պաշարների գնահատման ժա​մա​նակ օգ​տա​գործ​​վող բոլոր հորատանցքերից, ինչպես նաև ջրառման կառույցի ազ​դե​ցու​թյան գո​տում գտնվող մյուս բոլոր փորվածք​նե​րից, աղբյուրներից և մակերևութային ջրհոս​քե​րից (ջրավազաններից):
2) Ջրի, հանքային ստորերկրյա ջրերի դեպքում նաև գազի նմուշառման հա​ճա​խա​կանությունը և դրանց քանակը որոշվում է հիդրո​քի​միական պայմանների բարդու​թյա​մբ: Հետազոտությունների քանակը և տեսակները, ինչ​պես նաև որոշման ենթակա բա​ղադրիչների ցանկը սահմանվում է կախված տե​ղա​մասի ջրաերկրաբանական ու հիդ​րոքիմիական պայմաններից և ստորերկրյա ջրերի նպա​տակային օգտագործումից՝ 

ա. խմելու ջրերի դեպքում՝ ԳՕՍՏ 2874-82-ի ու ԳՕՍՏ 17.1.3.03.77-ի պահանջ​նե​րի խիստ պահպանմամբ. 
բ.  տեխնիկական ջրերի դեպքում՝ ջրօգտագործողների պահանջներին համա​պա​​տաս​խան. 
գ. հանքային ջրերի դեպքում՝ ԳՕՍՏ 13273-88 և ՕՍՏ 18-107-73 պահանջ​նե​րի խիստ պահպանմամբ.
դ. որպես մեթոդական ուղեցույց կարող է կիրառվել նախկին ԽՍՀՄ «Կեն​ցա​ղա​յին և խմելու ստորերկրյա ջրերի որոնման և հետախուզման ժամանակ քիմիական-անա​լիտիկ հետազոտությունների իրականացման ժամանակավոր մեթոդական ուղե​ցույց»-ը: 
ե. բոլոր դեպքերում գնահատելով ստորերկրյա ջրերի կոռոզիոն ակտիվությունը: 
3) Արտադրական, կենցաղային և այլ հոսքա​ջրե​րով, ինչպես նաև ագրոքի​միա​կան գործընթացներում կիրառվող նյութերով ստորերկրյա ջրերի հնա​րա​վոր աղտոտ​ման շրջաններում անհրաժեշտ է որոշել տվյալ շրջանը աղտոտող բնութագրական բա​ղադր​իչները։
4) Հանքային ջրերի որակի ուսումնասիրվածության աստիճանը պետք է ապա​հո​վի դրա բուժիչ արժեքավորությունը որոշող ցուցանիշների ստացումը և հատկություն​​նե​​րի բնութագրումը։ Այդ նպատակով անհրաժեշտ է իրականացնել ջրի և դրանում պա​​​րունակվող գազի լրիվ ծրագրով քիմիական անալիզներ՝ այլ տեսակի (սպեկտրա​լա​յին, ռադիոքիմիական) անալիզների համալիրով և որոշվեն տվյալ հանքավայրին բնո​րոշ առանձին և կենսաբանորեն ակտիվ բաղադրիչները (ռադոնի, օրգանական նյու​թե​րի և այլն)։ Առաջադրված նշանակությամբ ջրի օգտագործման հնարավորությունը սահ​​մա​նա​փա​կող մանրէաբանական ցուցանիշները և վնասակար բաղադրիչները անհ​րա​ժեշտ է որոշել ոչ միայն խմելու, հանքային ստորերկրյա ջրերում, այլ նաև բուժական նպատակներով օգտագործվող ջրերի համար։ 
5) Ջրի նմուշառումը, նմուշների պահպանումը և տեղափոխումը պետք է իրա​կա​նաց​վի ԳՕՍՏ 4979-49-ի և ԳՕՍՏ 18963-73-ի պահանջներին համապատասխան, իսկ քիմիական անալիզները՝ նաև առանձին քիմիական էլեմենտների պարունակություն​նե​րի որոշման համար մշակված ստանդարտներով:

6) Անհրաժեշտ է իրականացնել նաև ջրի քիմիական կազմի անալիզների արդ​յունք​​ների վերահսկողական (ներքին և արտաքին) աշխատանքներ, որոնք կարող են իրա​կա​նացվել օգտագործելով այդ նպատակով մշակված մեթոդաբանությունները, մասնա​գի​տական գրականությունը, ինչպես նաև «Ջրի որակի քիմիական անալիզների ներլա​բո​րատորային հսկողության հրահանգ» փաստաթղթով սահմանված կարգավո​րում​նե​րը:
7) Հանքային ջրերի գնահատման չափորոշիչները, տարանջա​տու​​​մը և անվա​նու​մը՝ ըստ ընդհանուր հանքայնացման, հատուկ բաղադրիչների և կազ​մի բերվում են ստո​րև.

	Հիմնական ցուցանիշները
	Ջրերը որպես հանքային դասակարգելու համար անհրաժեշտ նորմաները
	Հանքային ջրերի տեսակները

	
	
	Ցուցանիշի արժեքը
	Ջրի անվանումը

	Ընդհանուր հանքայնացում, գ/լ
	2.0*
	2.0-5.0
	Թույլ հանքայնացված 

	
	
	5.0-10.0
	Միջին հանքայնացված 

	
	
	10.0-35.0
	Ուժեղ հանքայնացված 

	
	
	35.0-150.0
	Աղայնացված

	
	
	>150
	Խիստ աղայնացված

	Ազատ CO2-ի պարունակություն (լուծված), գ/լ


	0.5
	0.5-1.4
	Թույլ ածխաթթվային

	
	
	1.4-2.5
	Միջին ածխաթթվային

	
	
	>2.5
	Ուժեղ ածխաթթվային (առանձնաց​ված ազատ CO2 գազավորված)

	Ընդհանուր H2S-ի պարունակություն (H2S+HS-), մգ/լ
	10
	10-50
	Թույլ սուլֆիդային

	
	
	50-100
	Միջին սուլֆիդային

	
	
	100-250
	Ուժեղ սուլֆիդային

	
	
	250-500
	Շատ ուժեղ սուլֆիդային

	
	
	>500
	Չափազանց ուժեղ սուլֆիդային

(pH-ի արժեքից կախված սուլֆիդա​յին ջրերի անվանումներում կատար​վում են լրացուցիչ նշումներ. pH<6՝ ծծմբաջրածնային, pH=6.5-7.5՝ ծծմբա​​ջրած​նահիդրոսուլֆիդային, pH>7.5՝ հիդրոսուլֆիդային  

	As-ի պարունակություն, 
մգ/լ
	0.7
	0.7-5.0
	Արսենային (արսենաջրածնային)

	
	
	5.0-10.0
	Ուժեղ արսենային (արսենաջրած​նա​յին)

	
	
	>10
	Շատ ուժեղ արսենային (արսենաջ​րած​​նա​յին)

	Պարունակություն Fe (Fe2++F3+), մգ/լ
	20
	20-40
	Երկաթային

	
	
	40-100
	Ուժեղ երկաթային

	
	
	>100
	Շատ ուժեղ երկաթային

	Պարունակություն Br, մգ/լ
	25**
	-
	Բրոմային

	Պարունակություն I, մգ/լ
	5**
	-
	Յոդային

	Պարունակություն (H2SiO3-), մգ/լ
	50
	-
	Սիլիցիումային

	Ծավալային ակտիվություն, Rn, նԿի/լ
	(14 Մախեյի միավոր)
	5-20 (14-55 Մախեյի միավոր)
	Շատ թույլ ռադոնային

	
	
	20-40 (55-110 Մախեյի միավոր)
	Թույլ ռադոնային

	
	
	40-200 (110-550 Մախեյի միավոր)
	Միջին խտության ռադոնային

	
	
	>200 (>550 Մախեյի միավոր)
	Բարձր ռադոնային

	Ջրածնային ցուցիչ (pH) 
	-
	<3.5
	Ուժեղ թթվային

	
	
	3.5-5.5
	Թթվային

	
	
	5.5-6.8
	Թույլ թթվային

	
	
	6.8-7.2
	Չեզոք

	
	
	7.2-8.5
	Թույլ հիմնային

	
	
	>8.5
	Հիմնային

	Ջերմաստիճան, °C
	-
	<20
	Սառը

	
	
	20-35
	Գոլ (թույլ ջերմային)

	
	
	35-42
	Տաք (ջերմային)

	
	
	>42
	Շատ տաք (բարձր ջերմային)


ա. (*) hանքային ջրերին են դասվում նաև թույլ հանքայնացված (մինչև 2 գ/լ), դեղագործական ակտիվ բաղադրիչներ պարունակող ջրերը. 
բ. (**) նշված պարունակությունները վերաբերում են նոսրացումից հետո նպա​տա​կային նշանակությամբ օգտագործման համար թույլատրելի հանքայնացմամբ ջրե​րին:
47. Ստորերկրյա խմելու և հանքային ջրերի որոնման և հետախուզման ժա​մա​նակ պետք է ստաց​վեն գնահատվող տարածքի սանիտարական պայմանները բնու​թագ​րող տվյալ​ներ: Սանիտարական հետազոտությունները իրականացվում են նա​խա​գծա​յին կազմա​կեր​​պու​թյան և սանիտարահամաճարակային կայանի ներկայացուցիչ​նե​րի մասնակ​ցու​թյամբ և ներառում են ստորերկրյա ջրերի աղտոտման հնարավոր բո​լոր օջախների և աղ​բ​յուրների տեսողական հայտնաբերումը ու նույնականացումը: Անհ​րա​ժեշ​տության դեպ​քում հորատվում են հատուկ հորատանցքեր՝ ստորերկրյա ջրերի աղ​տոտվա​ծու​թյան բնույթն ու աստիճանը ուսումնասիրելու և աղտոտման շրջանները եզրագծելու հա​մար: 
1) Ստորերկրյա ջրերը աղտոտումից պաշտպանելու անհրաժեշտ միջոցա​ռում​նե​րը հիմնավորելու համար, սանիտարահամաճարակային կայանի համաձայնությամբ, կա​րող են իրականացվել ջրի և գրունտի հատուկ ֆիզիկաքիմիական ուսումնասի​րու​թյուն​​ներ և ինդիկատորային փորձեր: Աշխատանքների կազմը, ծավալները և մեթո​դա​բա​նությունը յուրաքանչյուր կոնկրետ դեպքում կախված է աղտոտման բնույթից և լուծ​վող խնդրի նպատակային նշանակությունից:

48. Հանքային ջրերի հանքավայրերի հետախուզման ժամանակ պետք է ստաց​վեն ընդերքի և շրջակա միջավայրի պահպանության նպատակով անհրա​ժեշտ միջո​ցա​​​ռում​ների մշակման համար բավարար տվյալներ՝ կախված օգտագործված ջրերի հե​ռաց​ման մեթոդից։ Օգտագործված ջրերը ստորգետնյա միջավայր հեռացնելու դեպ​քում անհրա​ժեշտ է գնահատել ջրատար հորիզոնների և ջրակլանող հորիզոնի ջրա​պա​րու​նակ ապարների հետ դրանց համատեղելիությունը։
1) Բոլոր դեպքերում օգտագործված ջրերի հեռացման առաջարկվող մեթոդը և վայրը (տեղը) պետք է համաձայնեցնել պետական լիազոր մարմինների հետ։
49. Հետախուզական աշխատանքների ընթացքում պետք է ուսումնասիրել հան​քա​վայրում (տե​ղա​մասում) ջրառման կառույցի շինարարության և դրա շա​հա​գործ​ման նա​խագծի կազմման համար անհրաժեշտ ինժեներաերկրաբանական (սո​ղանք​ների առ​​կայություն, թույլ և նստող հողեր, ափերի ողողաքայքայում և վերամշա​կում (փո​փո​խու​թյուն) և այլն) պայ​ման​ները և ստանալ շահագործական հորատանց​քե​րով բաց​վող ա​պար​ների կայունությունը բնութագրող տվյալներ:
1) Հանքային ջրերի հանքավայրերի դեպքում նաև պետք է որոշվեն ապագա ըն​կե​րությանը (սանիտարահանգստյան կազմակերպությանը) խմելու ջրով ապահովելու հնա​րավոր աղբյուրները։ 
5. ՍՏՈՐԵՐԿՐՅԱ ՋՐԵՐԻ ՊԱՇԱՐՆԵՐԻ ԵՎ ԿԱՆԽԱՏԵՍՈՒՄԱՅԻՆ ՌԵՍՈՒՐՍՆԵՐԻ ԱՌԱՆՁՆԱՑՈՒՄԸ ԸՍՏ  ԵՐԿՐԱԲԱՆԱՋՐԱԵՐԿՐԱԲԱՆԱԿԱՆ ՈՒՍՈՒՄՆԱՍԻՐՎԱԾՈՒԹՅԱՆ ԱՍՏԻՃԱՆԻ
50. Ստորերկ​րյա ջրերի շահագործական պա​​շարները, Դասակարգ​ման հա​մա​ձայն, ըստ երկրաբանական և ջրաերկ​րա​բա​նա​կան հետախուզվածության աստի​ճա​նի ստո​րա​բաժանվում են հե​տա​խուզված՝ A, B, С1 և նախնական գնահատված՝ С2, կար​գերի։
51. Ստորերկրյա ջրերի շահագործական պա​​​​շարների առանձնացումն իրակա​նաց​վում է ընդերքօգտագործման նպատակով տրա​​​​մադրված ընդերքի մասերի սահ​ման​ներում՝ հետախուզական աշխատանք​նե​​րի արդյունքներով կամ գործող ջրառման կա​​​ռույցների շահագործման տվյալներով, ինչպես նաև ստորերկրյա ջրերի հանքա​վայ​րերի (տեղամասերի) շահագործական պա​շարների վերագնահատման ժամանակ։
52. Ընդերքի մասերում և հանքավայրերում (տեղամասերում) A, B, C1 և C2 կար​գերի պաշարների առանձնացման համար հիմք են հանդիսանում.
1) ընդերքի մասի կամ հանքավայրի (տեղամասերի) երկրաբանական կա​ռուց​ված​քի և ջրաերկրաբանական պայմանների, ինչպես նաև ընդերքի մասի կամ հան​քա​վայ​րի (տեղամասերի) ներառող տարածքի ընդ​հանուր տարածաշրջանային երկ​րա​բա​նա​կան և ջրաերկրաբանական ուսում​նասիրվածության աս​տի​ճա​նը.
2) նպատակային ջրատար ստորաբաժանումների ստորերկրյա ջրերի որա​կի ուսում​նասիրվածության աստիճանը՝ ըստ կատարված անալիզների քանակի և նմու​շառ​ման կետերի տարածական տե​ղաբաշխման հաշվառմամբ՝ անալիզներով որոշված նորմավորվող ցուցանիշների թվա​քանակի, իսկ տեխնիկական ստորերկրյա ջրերի հա​մար` ըստ անալիզների քանակի և տեխնիկական պայմաններով սահմանված ցուցա​նիշ​ների քա​նակի.
3) երկրաէկոլոգիական իրավիճակը, մասնավորապես նախագծային ջրահան կա​ռույցների սանիտարական (լեռնասանիտարական) պաշպանության գոտիների և շրջան​ների ստեղծման հնարավորությունը՝ գործող պահանջների հաշվառմամբ կամ ստորերկրյա ջրե​րի արդյունահանման համար գործող ջրառման կառույցների այդպիսի գոտիները և դրանց վիճակը.
4) ստորերկրյա ջրերի պաշարների հաշվարկի արժանահավատությունն ու հու​սա​լիությունը որոշող ջրաերկրաբանական պարամետրերի և այլ ցուցանիշների ուսում​նա​սիրվա​ծու​թյան աստիճանը. 

5) ստորերկրյա ջրային պաշարների ձևավորման սնող աղբյուրների ուսումնա​սիր​վածության աստիճանը և գնահատման արժանահավատությունը.
6) ընդերքի մասերի կամ նախկինում գնահատված և հետախուզված հան​քա​վայ​րերի (տեղամասերի) սահմաններում գործող ջրհան կառույցների առկա​յու​թյու​նը և դրանց աշխատանքի տևողությունը.
7) գործող ջրառման կառույցներով ընդերքի մասերում ստորերկրյա ջրե​րի մոնի​տո​րինգի համակարգի առկայությունը և նման մոնիտորինգի իրականացման արդ​յուն​քում ստացված տվյալների տեղեկատվականության աստիճանը:

53. A կարգի պաշարներ առանձնացվում են գոյու​թյուն ունեցող շա​հա​գոր​ծա​կան, հետախուզական փոր​վածքներով (ջրհան կառույց​նե​րով), աղբյուրներով, տևա​կան ժամանակ (երեք և ավելի տարի) ստորերկրյա ջրերի արդյունահանման ընդերքի մա​սերում կամ հանքավայրերում (տեղամասերում): A կարգի պա​շար​ների առանձ​նաց​ման համար պետք է բավարարվեն հետևյալ պահանջները.
1) արժանահավատորեն ուսումնասիրվել են ընդերքի մասի կամ հանքավայրի (տե​ղամասերի) և պաշարների ձևավորման հարակից գոտու երկրա​բա​նա​կան կա​ռուց​վածքը (այդ թվում՝ ջրատար հորիզոնների հզորությունը, կառուցվածքը և տե​ղադր​ման պայմանները, ջրերի մակարդակների դիրքը, ջուր պարունակող ապար​նե​​րի լիթո​լո​գիա​կան կազմը, ճեղքածակոտկենությունը), ջրաերկրա​բա​նա​կան, ֆիզի​կա​աշ​խար​հագ​​րական (այդ թվում՝ ջրա​​բանական (հիդրոլոգիական)), ջրա​տն​տեսական և էկոլո​գիա​կան պայմանները, ինչ​պես նաև այլ հանքավայրերի և ըն​դեր​քի ​մա​սե​րի վրա ստորերկրյա ջրերի ջրա​ռման ազդեցությունը.
2) հավաստիորեն՝ շահագործման փորձով և ջրերի խմբային փորձարարական ար​տա​մղում​ների (ճնշումային ջրերի դեպքում՝ բացթողումների) տվյալներով, որոշվել են շա​​հագործվող ջրատար հորիզոնների ջրաերկրա​բա​​նական պարամետրերն ու այդ պա​րամետրերի փոփոխության սահմանային արժեքները, տրվել է դրանց փոփո​խու​թյուն​ների տարածական գնահատականը և այլ ջրհան կառույցների հետ փոխազ​դե​ցու​թյան պայմանները.
3) ըստ մակերեսի ու խորության (կտրվածքի) որոշվել են թույլ ջրաթափանց շեր​տե​րի դիր​​քը, դրանց հզո​րու​թյունները և պարփակող ապարների ֆիլտրացիոն հատ​կու​թյուն​​ները.
4) գնահատվող ջրատար հորիզոնների սնման պայմանները և մյուս հո​րի​զոն​նե​րի ու մակերևութային ջրերի հետ փոխադարձ կախվածության բնույթն ուսում​նա​սիր​ված են ջրերի շահագործական պաշարները ձևավորող սնող աղբյուրների հավաստի քա​նակական գնահատման և ջրերի պաշարների հաշվարկի ժամանակ ընդունվող սահ​​մանային պայմանների հիմնավորման համար բավարար մանրամասնությամբ.
5) ստորերկրյա ջրերի որակը ուսումնասիրվել է ջրհան կառույցների շահագործ​ման ընթացքում կամ կատարվել են լրացուցիչ ուսումնասիրություններ՝ ըստ տնտե​սու​թյան մեջ դրանց նպատակային օգտագործման պահանջներին (ստանդարտներին, տեխ​նիկական պայմաններին) համապատասխան բոլոր ցուցանիշների և ապացուց​վել է, որ ջրօգ​տա​գործման հաշվարկային ժամկետում ստորերկ​րյա ջրերի կազմը կլինի կա​յուն կամ շա​հա​գործ​ման ընթացքում կփոփոխվի թույլատրելի սահմաններում (ա​պա​ցուցված է դրա փոփոխու​թյուն​ների օրի​նաչափությունների հաստատու​​նությունը).
6) ջրերի հանքավայրերի շահագործման պայմաններն ուսումնասիրված են ջրե​րի հանքավայրի (տեղամասի) յուրացման նախագծի մշակման, այդ թվում` գործող ջրհան կառույցների և մակերևութային ջրաղբյուրների հիման վրա նախագծվող փոր​վածք​ների ազդեցության գնահատման համար անհրաժեշտ տվյալներն ապահովող ման​րամասնությամբ, սահմանված է ջրհան կառույցներով ստորերկրյա ջրերի ջրառի ազ​դեցության աստիճանը շրջակա միջավայրի և ընդերքի վիճակի վրա.
7) ջրերի A կարգի շահագործական պաշարներին են վերագրվում շա​հա​գոր​ծա​կան փորվածքների փաստացի ու հաշվարկային ջրածախսերի, հետախուզական փոր​վածք​ների տևական (երեք տարվա) խմբային փորձարարական արտամղումների (բաց​թո​​ղում​ների) փաս​տա​ցի ու հաշվարկային ջրածախսերի, աղբյուրների տևական (առնվազն երեք) ռեժիմային դիտարկումների ջրածախսերի հիման վրա, իսկ պարզ ջրաերկրաբանական պայմաններում ջրերի շահագործական պաշարների լրա​​ցու​ցիչ հաշվարկը կատարված է փորձարկված հորատանցքերին հարակից նա​խա​գծա​յին փորվածքների հաշվարկային ջրածախսերով (մ3/օր, լ/վ). Ընդ որում, պետք է պահ​պան​վեն հետևյալ պայմանները.
ա. շահագործմանը հաջորդող ժամանակահատվածում՝ կանխատեսումային հաշ​​​վարկ​ների տվյալների, այդ թվում մաթեմատիկական մոդելավորման մեթոդի կի​րառ​​ման հիման վրա, ընդունված արտադրողա​կա​​նությունը պահպանելու հնա​րավորու​թյունը,
բ. շահագործման եռամյա տևողության ընթացքում ստորերկրյա ջրերի որակը հա​մապատասխանել է նորմավորվող ցուցանիշների սահմանված պահանջներին (տեխ​​​նիկական ստորերկրյա ջրերի դեպքում՝ տեխնիկական պայմաններին), իսկ շա​հա​​գործ​ման հաջորդող ժամանակահատվածի համար՝ հիմնավորված է ստորերկրյա ջրե​րի որակի նորմատիվային պահանջներին կամ տեխնիկական պայմաններին հա​մա​պա​տասխանության պահպանման հնարավորությունը:
8) Սույն կետի 1-ից 7-րդ ենթակետերում գրված պայմանների պահպան​ման դեպ​քում, A կարգի պաշարներին վերագրվում է.
ա. ըստ երկրաբանական կառուցվածքի բարդության 1-ին և 2-րդ խմբերի հան​քա​​​վայրերում գործող ջրառման կառույցների փաստացի արտադրողականությունը, իսկ ըստ երկրաբանական կառուցվածքի բարդության 3-րդ խմբի հանքավայրերում՝ հիդ​​​րոդինամիկական և ջրաքիմիական ռեժիմներով սահմանված ջրառման քանակը.
բ. ըստ երկրաբանական կառուցվածքի բարդության 1-ին խմբի հան​քա​​վայրերում գոր​​ծող ջրառման կառույցների հաշվարկային արտադրողականությունը՝ ջրառման փաս​​​​տացի արտադրողականության կրկնակի արտարկման սահմաններում.
գ. ըստ երկրաբանական կառուցվածքի բարդության 1-ին խմբի հան​քա​​վայ​րե​րում՝ փորձարարական արտամղումներով նմուշարկված և դրանց հարակից նա​խա​գծա​յին փոր​վածքներով (փորվածքների հանգույցներով)՝ ըստ մակերեսի եռակի ար​տարկ​​ման սահմաններում՝ հաշվարկային ծախսը, իսկ ըստ երկրաբանական կա​ռուց​վածքի բար​դու​թյան 2-րդ խմբի հան​քա​​վայրերում՝ փորձարարական արտամղումներով նմուշարկ​ված փոր​​վածքներով (փորվածքների հան​​​գույցներով)՝ հաշվարկային ծախսը, եթե նմու​շարկ​ման ժամանակ ծախսը կազմել է նախագծային ծախսի կեսից ոչ պակաս։ Հաշ​​վար​կային ծախսը պետք է հիմնավորված լինի փորձարարական հետա​զո​տու​թյու​ներով.
դ. ըստ երկրաբանական կառուցվածքի բարդության 3-րդ խմբի հան​քա​​վայ​րե​րում՝ միաժամանակ փորձարարաշահագործական արտամղումներով նմուշարկ​ված փոր​​վածք​ների փաստացի ծախսը՝ կայունացած հիդրոդինամիկ և ջրաքիմիական ռե​ժի​մում և շա​հագործման ամբողջ ժամանակահատվածի համար այդ ծախսի պահպան​ման հնա​րա​վորության հավաստման դեպքում.
ե. աղբյուրների միջին օրական ծախսը՝ 95% գերազանցելու հավանա​կա​նու​թյամբ, եթե շահագործումը նախատեսվում է իրականացնել աղբյուրների ուղղակի աղ​բ​յու​​րա​կապ​մամբ կամ նույն աղբյուրների միջին տարեկան ծախսը՝ 95% գերազանցելու հավա​նա​կանությունը, եթե ջրառման ռեժիմը համապատասխանում է ըստ տարվա եղա​նակ​նե​րի որոշված աղբյուրային հոսքին։ Միևնույն ժամանակ աղբյուրների հաշ​վար​կային ծախ​սերը պետք է հիմնավորված լինեն դրանց ռեժիմի բազմամյա դիտար​կում​ների տվյալ​ներով։
9) նորմատիվային փաստաթղթերի պահանջներին համապատասխան. 
ա. գործող ջրհան կա​ռույց​նե​րի համար կազմակերպված, համաձայնեցված և սահ​մանված կար​գով հաստատված են սանիտարական պահպանման գոտի​նե​րը կամ լեռ​​նա​սանի​տա​րա​կան պահպանության շրջանները, իսկ էկոլոգիական իրադրությունը ապահովում է ջրհան կառույցների սանիտարական (լեռնասանիտարական) պահպա​նու​թյան գոտի​նե​​րի և շրջանների հետագա գործունեությունը։
բ. նախագծվող ջրհան կա​ռույց​նե​րի դեպքում, շահագործման ջրատնտեսական, սա​​նիտարական (լեռնասանիտարական), էկոլոգիական և այլ պայմաններն ուսում​նա​սիր​ված են դրանց սանիտարական պահպանության գոտիների հիմնավորումն ապա​հո​վող մանրամասնությամբ։
10) ստորերկրյա ջրերի A կարգի պաշարների հաշվարկման ժամանակ հաշ​վար​կային սխեմայում հաշվի են առնվում միայն շահագործական պաշարների ձևավորման այն աղբյուրները, որոնք ստորերկրյա ջրերի շահագործման փորձով կամ ջրաերկրա​բա​նա​կան հետախուզական աշխատանքների տվյալներով արժանահավատորեն սահ​ման​​ված և գնահատված են։
11) երկրաբանական կառուցվածքի բարդությամբ 3-րդ խմբի հան​​քա​վայրերում A կարգի պաշարներ չեն առանձնացվում:
12) հիմնական հաշվարկային պարամետրերի որոշման ժամանակ թույլատրելի սխալանքը մինչև ±15 տոկոս է:
54. B կարգի պաշարներ առանձնացվում են արդյունահանման նպատակով երկ​րա​​բանական ուսումնասիրման տրա​մադրված ընդերքի մասերում, գործող ջրհան կա​ռույցներով ընդերքի մասերում կամ հանքավայրերում (տեղամա​սե​րում), ինչ​պես նաև ըն​դերքօգտագործման տրամադրված ընդերքի մասերի հանքավայրերում (տեղա​մա​սե​րում)՝ պետական ​​հաշվեկշռում հաշվառված ստորերկրյա ջրերի պաշար​նե​​​րի վերա​գնա​հատման դեպքում: B կարգի պա​շար​ների առանձնացման համար պետք է բա​վա​րար​վեն հետևյալ պահանջները.
1) անհրաժեշտ արժանահավատությամբ ուսումնասիրվել են ընդերքի մասերում կամ հանքավայրերում (տեղամա​սե​րում) և պաշարների ձևավորման հարակից գոտու երկ​րա​բա​​​​​նա​կան կառուցվածքը (այդ թվում՝ ջրատար հորիզոնների հզորությունը, կա​ռուց​​ված​քը և տե​ղադրման պայմանները, ջրերի մակարդակների դիրքը, ջուր պա​րու​նա​կող ա​պար​​​​նե​​րի լիթոլոգիական կազմը և ֆիլտրացիոն հատկությունների փո​փո​խու​թյուններն ըստ մակերեսի և խորության), ջրաերկրա​բա​նա​կան, ֆի​զի​կա​աշ​խարհագ​րա​կան (այդ թվում՝ ջրա​​բանական (հիդրոլոգիական)), ջրա​տն​տե​սա​կան և էկոլոգիա​կան պայ​ման​նե​րը, ինչ​պես նաև այլ հանքավայրերի և ըն​դեր​քի ​​մա​սե​րի վրա ստորերկրյա ջրե​րի ջրա​ռման ազդեցությունը.
2) ստացվել է անհրաժեշտ և բավարար տեղեկատվություն ընդերքի մասերում կամ հանքավայրերում (տեղամա​սե​րում) ջրաերկրա​բա​​նական մո​դելի (անհրաժեշտու​թյան դեպ​քում նաև մաթեմատիկական) հավաստիության և ջրհան կառույցների շահա​գործ​ման ժա​մանակ ստորերկրյա ջրերի ջրառի հնարավոր ազդեցության տարածական բաշխ​վա​ծության հիմ​նա​վորման համար.
3) պաշարների հաշվարկի համար անհրաժեշտ ջրաերկրաբանական պարա​մետ​​​րերը և այլ առաջնային տվյալները որոշվել են եզակի և խմբային արտամղումների (ճնշու​մային ջրերի դեպքում՝ բացթողումների), երկրաֆիզիկական, ջրաչափական (հիդ​րո​մետրիկ) և այլ տեսակի աշխատանքների տվյալներով, ինչպես նաև նախկինում այլ նպա​տակներով կատարված երկրաբանականհետախուզական աշխատանքների արդ​յունք​ների հիման վրա։ Պարզաբանված են այդ պարամետրերի տարածական փոփո​խու​թյունների հիմնական օրինաչափությունները.
4) նախագծային ջրհան հորատանցքերի ջրածախսերը (դեբիտները) պետք է հիմ​​​նավորված լինեն հետա​խու​զական հորատանցքերի նմուշառման (փորձարկում​ների) արդյունքներով.
5) հաշվարկային եղանակով հիմնավորված և գնահատված են պաշարների ձևա​​​վորման ջրատար հորիզոնները սնող աղբյուրներն ու պայմանները և մյուս հորի​զոն​​ների ու մակերևութային ջրերի հետ փոխադարձ կապը՝ այնպիսի մանրա​մաս​նու​թյամբ, որը հնարավորություն է ընձեռում տալ ջրերի պաշարները ձևավորող սնող աղ​բ​յուր​ների ընդհանուր քանակական գնահատականը և որոշել դրանց պաշարների հաշ​վար​կի ժամանակ ընդունվող սահմանային պայմանների բնույթը.
6) ստորերկրյա ջրերի որակը ուսումնասիրվել է հետախուզական հորա​տանց​քե​րի նմուշառման կամ գործող ջրհան կառույցների շահագործ​ման ընթացքում ջրի նմուշ​նե​րի հետազոտման տվյալներով՝ ըստ տնտե​սու​թյան մեջ դրանց նպատակային օգ​տա​գործ​ման պահանջներին համապա​տաս​խան բոլոր ցուցանիշների (խմելու և հանքային ստորերկրյա ջրե​րի դեպքում ըստ նորմավորվող ցուցանիշների, տեխնիկական ստոր​երկ​րյա ջրերի դեպ​քում՝ սահմանված տեխնիկական պայմանների) և միաժամանակ ա​պա​ցուցված է, որ ջրօգտագործման հաշվարկային ժամկետում ջրերի որակը կլինի կա​յուն կամ կփոփոխվի թույլատրելի սահմաններում։ Խմելու ստորերկրյա ջրերի դեպքում պետք է առկա լինի ոլորտի լիազոր մարմնի դրական եզրա​կա​ցու​թյու​նը, իսկ հանքային ստորերկրյա ջրերի դեպքում՝ հանքաջրաբուժական եզրակացու​թյու​նը (եզրակացու​թյան մեջ սահմանված կոնդիցիաների մասին նշումով).
7) նախագծվող (կամ գործող) ջրհան կա​ռույց​նե​րի պահպանության սանի​տա​րա​կան (լեռնասանիտարական) գոտիների և շրջանների ստեղծման հնարավորությունը գնա​հատելու համար ստացվել են անհրաժեշտ առաջնային տվյալները.
8) գնահատվել է նախագծային (կամ գոյություն ունեցող, այդ թվում՝ վերա​կա​ռուց​ման ենթակա) ջրհան կառույցներով ստորերկրյա ջրերի ջրառի ազ​դեցության աս​տի​​​ճանը շրջակա միջավայրի և ընդերքի վիճակի վրա (գործող ջրհան կառւյցներով ըն​դեր​քի մասերում, հանրապետական հաշվեկշռում հաշվառված պաշարներով հանքա​վայ​րերում (տեղամասերում)) և ապացուցված է սպասվող ազդեցու​թյուն​նե​րի թույլատ​րե​լիությունը.
9) B կարգի պաշարներին նպատակահարմար է վերագրել.

ա. ըստ երկրաբանական կառուցվածքի բարդության 1-ին, 2-րդ և 3-րդ խմբերին վերագրվող ընդերքի մասերում կամ հանքավայրերում (տեղամասերում) տեղակայ​ված գործող ջրհան կառույցներով ստորերկրյա ջրերի ջրառի հաշվարկային մեծությու​նը՝ շահագործման հաջորդող ժամանակահատվածում ստորերկրյա ջրերի որակի պահ​պան​ման կամ թույլատրելի սահմաններում դրա փոփոխության հիմնավորման դեպ​քում՝ բացառելով A կարգի պաշարները.
բ. ընդերքի հետախուզված մասերում ստորերկրյա ջրերի ջրառի հաշվարկային մե​ծությունը, որը ըստ երկրաբանական կառուցվածքի բար​դու​թյան 1-ին և 2-րդ խմբե​րին վե​րագր​վող ընդերքի մասերում կամ հանքավայրերում (տեղամասերում) հիմ​նա​վոր​​​ված է նմուշառված և նախագծային հորատանցքերի ջրածախսերով (դեբիտ​նե​րով)՝ հո​րատանցքերի փորձարարական արտամղումների (ճնշու​մային ջրերի դեպքում՝ բաց​​թո​ղումների) միջին փաստացի հասանելի ջրածասխի (դեբիտի) կրկնակի ար​տարկ​ման սահ​ման​նե​րում։ 
գ. ջրերի պաշարները հաշվարկված են փոր​վածք​նե​րի փաստացի ու հաշ​վար​կա​յին ջրածախսերի, աղբյուրների՝ առնվազն մեկ տարվա ռեժիմային դիտար​կում​նե​րի ջրածախսերի հիման վրա, իսկ պարզ երկրա​բա​նա​կան պայմաններում ջրերի շա​հա​գործական պաշարների լրացուցիչ հաշվարկը կա​տար​ված է ըստ հանքավայրի մա​կե​րեսի` ջրաերկրաբանորեն հիմնավորված արտարկ​ման (էքստրապոլյացիա) սահ​ման​նե​րում՝ նախագծային փորվածքների հաշվարկային ջրածախսերի հիման վրա։
դ. ըստ երկրաբանական կառուցվածքի բարդության 3-րդ խմբի 3ա-րդ են​թա​խմ​բին վե​րագր​վող ընդերքի մասերում կամ հանքավայրերում (տեղամասերում) տևա​կան փորձարարաշահագործական, իսկ 3-րդ խմբի 3բ-րդ են​թա​խմ​բին վե​րագր​վողների դեպ​քում՝ փորձա​րա​րա​արդյունաբերական շահագործման արտամղումների (ճնշու​մա​յին ջրերի դեպքում՝ բաց​թո​ղումների) փաստացի ջրածախսը (դեբիտը).
10) Սույն կետի 1-ից 9 ենթակետերում գրված պայմանների պահպան​ման դեպ​քում, B կարգի պաշարների քանակներին վերագրվում է.
ա. ըստ երկրաբանական կառուցվածքի բարդության 1-ին խմբի հան​քա​​վայրե​րում՝ գործող ջրհանման կառույցների փաստացի ջրառման եռակի ար​տարկ​ման սահ​ման​​նե​րում՝ հաշվարկային ծախսը, իսկ ըստ երկրաբանական կառուցվածքի բար​դու​թյան 2-րդ խմբի հան​քա​​վայրերում՝ կրկնակի ար​տարկ​ման սահման​նե​րում՝ հաշվար​կա​յին ծախսը, շա​հագործման ամբողջ ժամանակահատվածի համար այդ ծախսի պահ​պան​ման հնա​րա​վորության հավաստման դեպքում՝ բացառությամբ A կարգի պաշար​ների.
բ. ըստ երկրաբանական կառուցվածքի բարդության 3-րդ խմբի հան​քա​​վայրե​րում՝ գործող ջրհանման կառույցների ստացված փաստացի ջրառման քանակը չգե​րա​զան​ցող հաշ​վարկային ծախսը՝ շա​հագործման ամբողջ ժամանակահատվածի համար այդ ծախ​սի պահպանման հնա​րա​վորության հավաստման դեպքում.
գ. ըստ երկրաբանական կառուցվածքի բարդության 1-ին խմբի հան​քա​​վայրե​րում՝ նմու​​շարկված փորվածքներից կրկնակի հեռավորության վրա գտնվող նա​խագ​ծա​յին փոր​​վածքների (փորվածքների հանգույցների) հաշվարկային ծախսը, իսկ ըստ երկ​​րա​բա​նական կառուցվածքի բարդության 2-րդ խմբի հանքավայրերում՝ նմուշարկ​ված փոր​վածք​ներին հարակից նա​խագծային փոր​​վածքների հաշվարկային ծախսը, եթե նմու​շարկ​ված փորվածքները (փորվածքների հանգույցները) հիմնավորում են A կար​գի պա​շար​ներ.
դ. ըստ երկրաբանական կառուցվածքի բարդության 1-ին խմբի հան​քա​​վայ​րե​րում՝ միա​ժամանակ փորձարարաշահագործական արտամղումներով նմուշարկված փոր​​վածք​​​ների փաստացի ծախսը՝ շա​հագործման ամբողջ ժամանակահատվածի հա​մար այդ ծախսի և ջրի պահանջվող որակի պահպանման հնա​րա​վորության հավաստ​ման դեպքում.
ե. աղբյուրների միջին օրական ծախսը՝ 95% գերազանցելու հավանա​կա​նու​թյամբ, եթե շահագործումն նախատեսվում է իրականացնել աղբյուրների ուղղակի աղ​բ​յու​​րա​կապ​մամբ կամ նույն աղբյուրների միջին տարեկան ծախսը՝ 95% գերազանցելու հավա​նա​կանությունը, եթե ջրառման ռեժիմը համապատասխանում է ըստ տարվա եղանակ​նե​րի որոշված աղբյուրային հոսքին։ Միևնույն ժամանակ աղբյուրների հաշվարկային ծախ​​սերը պետք է հիմնավորված լինեն դրանց ռեժիմի առնվազն մեկ տարվա դի​տար​կում​ների տվյալ​ներով՝ կիրառելով նմանակ աղբյուրների ռեժիմային դիտարկում​նե​րի բազմամյա փորձը։
11) ստորերկրյա ջրերի B կարգի պաշարների հաշվարկման ժամանակ հաշ​վար​կային սխեմայում հաշվի են առնվում միայն շահագործական պաշարների ձևավորման այն աղբյուրները, որոնց ստորերկրյա ջրերի շահագործման փորձով կամ ջրաերկ​րա​բա​նա​​կան հետախուզական աշխատանքների տվյալներով տրվել է ընդհանուր գնահա​տա​կան։

12) Գործող ջրհան կառույցներով ընդերքի մասերում, շահագործման փորձի տվյալ​​​ներով, A կարգի պաշարների առանձնացման անհնարինության դեպքում նպա​տա​կահարմար է դրանք վերագրել B կարգին.
13) երկրաբանական կառուցվածքի բարդությամբ 3-րդ խմբի 3բ ենթախմբի հան​​քա​վայրերում B կարգի պաշարներ չեն առանձնացվում.
14) հիմնական հաշվարկային պարամետրերի որոշման ժամանակ թույլատրելի սխալանքը ±15-±35 տոկոս է:
55. C1 կարգի պաշարներ առանձնացվում են երկրաբանական ուսումնասի​րու​թյան ու (կամ) հետախուզման և արդյունահանման արդյունքներով գնա​հատ​ված և հե​տա​խուզված ըն​դեր​քի մասերում և հանքավայրերում (տեղամա​սե​րում): C1 կարգի պա​շար​​ներ կարող են առանձնացվել նաև պետական ​​հաշվեկշռում հաշվառված պաշար​նե​​​ր չունեցող գոր​ծող ջրհան կա​ռույցներով ստորերկրյա ջրերի ընդերքի մա​սե​րում կամ հանքավայրերում (տեղամա​սե​րում), ինչ​պես նաև ընդերքօգտագործման տրա​մադրված ընդերքի մասերի հանքավայրերում (տեղամասերում)՝ պետական ​​հաշ​վեկշ​ռում հաշ​վառ​ված ստորերկրյա ջրերի պաշար​նե​​​րի վերագնահատման դեպքում: C1 կար​գի պա​շար​​ների առանձնացման համար պետք է բավարարվեն հետևյալ պահանջ​ները.

1) ընդերքի ​մա​սի կամ հանքա​վայ​րի (տեղամասի) և նա​խա​գծա​յին (կամ գո​յու​թյուն ունեցող, այդ թվում նաև վերակառուցման ենթակա) ջրառման կա​ռույցների շա​հա​գործման ժամանակ ստերերկրյա ջրերի ջրառման հնարավոր ազ​դե​ցության գո​տու երկրա​բա​​​​​նա​կան կառուցվածքի առանձնահատկությունները, ջրա​երկ​​րաբանական (այդ թվում՝ ջրատար հորիզոնների հզորությունը, կա​ռուց​​ված​քը և տե​ղադրման պայ​ման​ները, ջրերի մակարդակների դիրքը, ջուր պարու​նա​կող ա​պար​​​​նե​​​րի լիթոլոգիական կազ​​մը և ֆիլտրացիոն հատկությունների փոփո​խու​թյուն​ներն ըստ մա​կերեսի և խորու​թյան) պայմանները, ինչպես նաև ֆի​զի​կա​​աշ​խարհագրական, ջրա​​բանական (հիդրոլո​գիա​կան), ջրա​տն​տե​սա​կան, էկոլո​գիա​կան և այլ պայ​ման​նե​րի մասին տվյալները պար​զա​բանված են այնպիսի աստիճանով, որը հնարավորություն է տալիս մոտավոր որո​շե​լու ջրերի պաշարների հաշվարկի ժամանակ ընդունվող սահմանային պայմանները.
2) ստացվել է տեղեկատվություն ընդերքի ​մա​սի կամ հանքա​վայ​րի (տեղամա​սի) և նա​խա​գծա​յին (կամ գո​յու​թյուն ունեցող, այդ թվում նաև վերակառուցման են​թա​կա) ջրառման կա​ռույցների շա​հա​գործման ժամանակ ստորերկրյա ջրերի ջրառման հնա​րա​վոր ազ​դե​ցության տարածման գո​տու ջրաերկրա​բա​​նական մոտարկված մո​դելի (անհրա​ժեշ​տու​թյան դեպ​քում նաև մաթեմատիկա​կան) հիմնավորման համար.
3) ջրաերկրաբանական պարա​մետ​​​​րերը և այլ առաջնային տվյալները որոշ​վել են պա​շարների հաշվարկման հնարավորությունը ապահովող մանրամասնու​թյամբ՝ եզա​կի (առանձին դեպքերում խմբա​յին արտամղումների, ճնշու​մային ջրերի դեպ​քում՝ նաև բացթողումների), երկրաֆիզիկական, ջրաչափական (հիդ​րո​մետրիկ) և այլ տեսակի աշ​​խատանքների և հետազոտությունների, ինչպես նաև նախկինում այլ նպա​​տակ​նե​րով կա​տար​ված երկ​րա​բանահետախուզական աշխատանքների տվյալներով։ Մո​տա​վո​րապես պարզաբանված են այդ պարամետրերի փոփոխությունների հիմնական օրի​նա​չափությունները.
4) ջրերի շահագործական պաշարները ձևավորող սնող աղբյուրները որոշված են նույնպես մոտավոր կամ գնահատված են շահագործվող կամ հետախուզված հան​քա​վայրերի համանմանությամբ. 

5) ստորերկրյա ջրերի որակը և դրա փոփոխությունները ջրօգտագործման հաշ​վար​կային ժամկետում ուսումնասիրվել են անհրաժեշտ արժանահավա​տու​թյամբ ստո​րերկ​րյա ջրերի կազմի խմելու և հանքային ջրերի համար գործող նորմատիվային պա​հանջ​ներին, իսկ տեխնիկական ջրերի համար տեխնիկական պայմաններին հա​մա​պա​տաս​խանելիության սահմանումն ապահովող ծավալներով՝ եզակի հե​տա​խուզական հո​րա​​տանց​​քե​րի նմուշառման և նախկինում հիմնական նորմավորվող ցու​ցա​նիշ​ների որոշ​​​ման նպատակով կա​տարված տարբեր նշանակության երկրաբանահետա​խու​զա​կան աշխատանքների տվյալներով.
6) նախագծվող (կամ գործող) ջրհան կա​ռույց​նե​րի պահպանության սանի​տա​րա​կան (լեռնասանիտարական) գոտիների և շրջանների ստեղծման հնարավորությունը հիմն​ավորելու համար ստացվել են կողմնորոշիչ առաջնային տվյալներ.
7) նախնական գնահատվել է նախագծային (կամ գոյություն ունեցող, այդ թվում՝ վերա​կա​ռուց​ման ենթակա) ջրառման կառույցներով ստորերկրյա ջրերի ջրառի հնարա​վոր ազ​​դեցության աս​տի​​​ճանը շրջակա միջավայրի և ընդերքի վիճակի վրա.
8) C1 կարգի պաշարներին նպատակահարմար է վերագրել.

ա. ըստ երկրաբանական կառուցվածքի բարդության 1-ին, 2-րդ և 3-րդ խմբերին վերագրվող ընդերքի մասերում կամ հանքավայրերում (տեղամասերում) տեղակայ​ված գործող ջրառման (ջրհան) կառույցներով ստորերկրյա ջրերի ջրառի հաշվարկային մե​ծու​թյու​նը՝ բացառելով A և B կարգի պաշարները.
բ. ըստ երկրաբանական կառուցվածքի բարդության 1-ին, 2-րդ և 3-րդ խմբերի հան​քավայրերին վե​րագրվող ընդերքի հետախուզված մասերում ստորերկրյա ջրե​րի հաշ​վարկային նա​խագծային ջրառը՝ բացառությամբ B կարգի պաշարները.
գ. ըստ երկրաբանական կառուցվածքի բարդության 1-ին և 2-րդ խմբերի հան​քա​վայ​րերին վե​րագրվող ընդերքի գնահատված մասերում ստորերկրյա ջրերի հաշվար​կա​​​​յին նախագծային ջրառը՝ հաշվարկային եղանակով հիմնավորված պաշարների սնման աղբյուրների սահմաններում.
դ. ըստ երկրաբանական կառուցվածքի բարդության 3-րդ խմբի 3բ ենթախմ​բի հանքավայրերում (տեղամասերում) և ընդերքի մասերում փոր​ձա​րա​​րաարդյունա​բե​րա​կան շահագործման աշխատանքների ժամանակ ստացված փաս​տա​ցի ծախսը (դեբի​տը).
ե. ըստ երկրաբանական կառուցվածքի բարդության 1-ին, 2-րդ և 3-րդ խմբերի ըն​դերքի մասերի և հան​քավայրերի (տեղամասերի) պա​շար​նե​րի վերագնահատման ժա​մանակ, պաշարների ձևավորման աղբյուրների հաշ​վար​կա​յին եղանակով գնա​հատ​ված սահմամաններում հաշվարկված ջրառը՝ բացառելով A և B կարգի պաշարները։
9) հիմնական հաշվարկային պարամետրերի որոշման ժամանակ թույլատրելի սխալանքը ±35-±55 տոկոս է:
56. C2 կարգի պաշարները առանձնացվում են ընդերքի գնահատված և հետա​խուզ​ված տեղամասերում։ C2 կարգի պաշարները կարող են առանձնացվել պետական հաշ​վեկշռում ներառված ըն​դերքի մասերի և հան​​​քավայրերի (տեղամասերի) պա​շար​​նե​րի վերագնահատման ժամանակ՝ հետևյալ նա​​խապայմանների հիման վրա.
1) սահմանվել են ընդերքի ​մա​սի կամ հանքա​վայ​րի (տեղամասի) և ստո​րերկ​րյա ջրերի արդյունահանման նպատակով ջրառման կառույցների ստեղծման դեպ​քում ստո​րեր​կ​ր​յա ջրերի ջրառի հնարավոր ազդեցության հարակից գոտու երկրա​բա​նա​​կան կա​ռուց​վածքի սկզբունքային առանձնահատկությունները, ջրա​երկ​​րաբա​նա​կան պայ​ման​նե​րը, ինչպես նաև առկա են ֆի​զի​կա​​աշ​խարհագրական, ջրա​​բանական (հիդ​րո​լո​գիա​կան), ջրա​տն​​տե​սա​կան, էկոլո​գիա​կան և այլ պայ​ման​նե​րի մասին նախ​նական տվյալ​ներ.
2) առկա են տեղեկություններ ընդերքի ​մա​սի և ստո​րերկ​րյա ջրերի ջրառի ազ​​դե​ցու​թյան հնարավոր տարածման գոտու ենթադրական (հիպոթեզային) բնական մոդելի (հազվա​դեպ դեպքերում՝ նաև մաթեմատիկական) հիմնավորման, ինչպես նաև պե​տական հաշվեկշռում ներառված նախկինում հետախուզված և գնահատված պա​շար​ներով հանքավայրերի այլ ջրառման կառույցների ըն​​դերքի մասի վրա ազ​դե​ցու​թյան գնա​հատման համար.
3) ջրաերկրաբանական պարա​մետ​​​​րերը և այլ առաջնային ցուցանիշները որոշ​վել են ընդերքի գնահատվող մասում ջրառման կառույցների ընդհանրացված պայ​​մանական սխեմաների կիրառմամբ՝ պա​շարների նախնական հաշվարկման հնա​րա​վորությունը ապահովող ման​րա​մաս​նու​թյամբ՝ եզա​կի որոնողական հորատանցքերի հո​​րատման և նմուշարկման, երկ​րա​ֆիզիկական, ջրաչափական (հիդ​րո​մետրիկ) և այլ տե​սակի աշ​​խատանքների և հե​տա​զոտությունների, ինչպես նաև նախկինում այլ նպա​​տակ​​​նե​րով կա​տար​ված երկ​րա​բանահետախուզական աշխատանքների տվյալնե​րով կամ մանրազնին հետա​խուզ​ված հանքավայրերի համանմանությամբ.
4) ստորերկրյա ջրերի որակը ուսումնասիրվել է եզակի որոնողական հո​րա​​տանց​​​​​քե​րի նմուշարկման և նախկինում հիմնական նորմավորվող ցու​ցա​նիշ​ների որոշ​​​ման նպատակով կա​տարված տարբեր նշանակության երկրաբանահետա​խու​զա​կան աշ​խատանքների տվյալներով՝ ըստ հիմնական նորմավորվող բաղադրիչների և ցու​ցա​նիշ​​ների, այնպիսի ծավալներով, որը հնարավորություն է տալիս սահմանել նպատա​կա​յին նշանակությամբ ստորերկրյա ջրերի օգտագործման սկզբունքորեն հնարավորու​թյու​նը. խմելու ստո​րերկ​րյա ջրերի համար ստացված է լիազոր մարմնի եզրա​կա​ցու​թյու​նը, իսկ հանքային ստո​րերկ​րյա ջրերի համար՝ հանքաջրաբուժական (բալնեոլոգիա​կան) եզրա​կա​ցու​թյունը.
5) ստորերկրյա ջրերի արդյունահանման համար նախագծային ջրհան կա​ռույց​նե​​րի պահպանության սանի​տա​րա​կան (լեռնասանիտարական) գոտիների և շրջան​նե​րի ստեղծման հնարավորությունը հիմն​ավորելու համար ստացվել են ընդհանուր բնույ​թի առաջնային տվյալները.
6) նախնական գնահատվել է ստորերկրյա ջրերի նախագծային ջրառի ազ​դե​ցու​թյունը՝ ազդեցության գոտում գտնվող գործող ջրհան կառույցներով ընդերքի ​մասերի, ինչպես նաև հանրապետական հաշվեկշռում հաշվառված պաշարներով ստորերկրյա ջրե​րի հանքավայրերի վրա և հակառակը՝ այդ օբյեկտների ազդեցությունը ընդերքի գնա​հատ​վող մասի վրա.
7) C2 կարգի պաշարներին նպատակահարմար է վերագրել.
ա. ըստ երկրաբանական կառուցվածքի բարդության 1-ին, 2-րդ և 3-րդ խմբերին վերագրվող ընդերքի մասերում կամ հանքավայրերում (տեղամասերում) տեղակայ​ված գործող ջրառման կառույցներով ստորերկրյա ջրերի հաշվեկշռային ապա​հով​վածու​թյան սահմաններում ջրառի հաշվարկային նախագծային մե​ծու​թյու​նը՝ բացառելով A, B և C1 կարգի պաշարները.  
բ. ըստ երկրաբանական կառուցվածքի բարդության 1-ին, 2-րդ և 3-րդ խմբերի հան​քավայրերին վե​րագրվող ընդերքի հետախուզված մասերում ստորերկրյա ջրե​րի պա​շարների ձևավորման աղբյուրների ընդհանուր ապահովվածության սահմաններում ջրառման հաշվարկային նախագծային մե​ծու​թյու​նը՝ բացառությամբ B և C1 կարգի պա​շար​ները.
գ. ըստ երկրաբանական կառուցվածքի բարդության 1-ին, 2-րդ և 3-րդ խմբերի հան​քավայրերին վե​րագրվող ընդերքի հետախուզված մասերում ստորերկրյա ջրե​րի պա​շարների ջրառման հաշվարկային նախագծային մե​ծու​թյու​նը՝ բացառությամբ C1 կար​գի պա​շար​ները.
դ. ըստ երկրաբանական կառուցվածքի բարդության 3-րդ խմբի 3բ ենթախմ​բի հանքավայրերում (տեղամասերում) և ընդերքի մասերում հո​րա​տանց​քերի փոր​ձա​րա​​րաշահագործական և (կամ) փորձարարական աշխատանքների ժա​մանակ ստացված փաս​տա​ցի ծախսը (դեբիտը).
ե. ըստ երկրաբանական կառուցվածքի բարդության 1-ին, 2-րդ և 3-րդ խմբերի ըն​դերքի մասերի և հան​քավայրերի (տեղամասերի) պա​շար​նե​րի վերագնահատման ժա​մանակ, պաշարների ձևավորման աղբյուրների ընդհանուր հաշ​​վար​կա​յին ապահով​վա​ծության սահմաններում հաշվարկված նախագծային ջրառը՝ բացառելով A, B և C1 կարգի պաշարները։

8) հիմնական հաշվարկային պարամետրերի որոշման ժամանակ թույլատրելի սխալանքը ±55-±80 տոկոս է:
57. Դասակարգման համաձայն՝ Ստո​րերկ​րյա ջրերի կանխատեսումային ռե​սուրս​ներն ըստ հիմնավորվածության աստի​ճա​նի վերագրվում են P կարգին:


1) P կարգին վերագրվող ջրերի կանխատեսումային ռեսուրսները գնահատվում են տարածաշրջանային ջրաերկրաբանական հետազոտությունների կամ փոքրա​մաս​շտաբ երկրաբանական-ջրաերկրաբանական քարտեզագրման արդյունքում ստացված ընդ​հանուր պատկերացումների հիման վրա, ինչպես նաև առավել ուսումնասիրված նույ​​նատիպ տարածքների համանմանությամբ: Ընդ որում դրանք կարող են հաշ​վարկ​վել՝
ա. հետախուզված և գնահատված հանքավայրերի թևերում կամ ոչ բավարար ուսում​նասիրված ջրատար հորիզոններում (համալիրներ) կամ այլ ջրաերկրաբանական ստո​րաբաժանումներում Ստորերկրյա ջրերի պա​շար​ների հա​վե​լաճի հնարավորությու​նը հիմնավորելու համար, ինչպես նաև հեռա​նկա​րային տարածքներում (ընդերքի մա​սե​րում) ստորերկրյա ջրերի հանքավայրերի հայտ​նաբերման հնարավորությունները և ընդերքի մասերի օգտագործման նպա​տա​կով տրամադրելու հնարավորությունը հիմ​նա​վորելու համար։ 
բ. ջրատար հորիզոններում (համալիրներում) և այլ ջրաերկրաբանական միա​վոր​​ներում՝ գետային ավազանների (հովիտների) հեռանկարային ընդերքի ​մա​սերում տարբեր կարգերի ջրաերկրաբանական կառույցների կամ դրանց մա​սերի բա​​ցա​հայտ​ման հնարավորությունը հիմնավորելու նպատակով։ Այս կերպ հաշվարկ​ված կանխա​տե​սումային ռեսուրսները կարող են վերագրվել նաև վարչական (քաղա​քա​յին) սուբյեկտ​ների տարածքներին։ 
գ. Ստորերկրյա ջրերի հանքավայրեր հայտ​նա​բերելու նպատակով ընդերքի հե​ռա​նկարային մասերում հետախուզական և հե​​​տախուզա​կան-գնահատման աշխա​տանք​ների կատարման վայրի ընտրության ժա​մա​նակ՝ խոշոր ջրաերկրաբանական կառույցների տարածքների նե​րու​ժը գնահա​տե​լու համար:

2) Կանխատեսումային ռեսուրսների գնահատումն իրականացվում է. 
ա. ավելի վաղ կատարված աշխատանքների ընթացքում ստացված առկա երկ​րա​​բանական, ջրաերկրաբանական, հիդրոլոգիական և այլ նյութերի ընդհանրացման և վեր​լուծության, ինչպես նաև ընդերքի մասերի երկրաբանական ուսում​​նասի​րու​թյան տվյալ​ների հիման վրա: Նյութերը պետք է բավարար լինեն ընդերքի ​մա​սե​րի երկրա​բա​​նաջրաերկրաբանական պայմանների և դրանց հավանական բնական ջրաերկրա​բա​նական մոդելի, կանխատեսումային ռեսուրսերի ձևավորման աղբյուր​նե​րի հնարա​վոր ապահովվածության, ստորգետնյա ռեսուրսների հավանական որակի և դրանք հա​​մապատասխան նպատակային նշանակությամբ օգտագործելու հնարա​վո​րու​թյան մասին ընդհանուր պատկերացումները հիմնավորելու համար.
բ. օգտագործելով միջին մասշտաբի հանութային նյութերը, ինչպես նաև երկրա​ֆի​զիկական, հիդրոքիմիական, հիդրոլոգիական և այլ երկրաբանական հետախուզման և հետազոտությունների տվյալները:
գ. օգտագործելով փոքրամասշտաբ հանութային նյութերը, ինչպես նաև երկրա​բա​նական, ջրաերկրաբանական, երկրաֆիզիկական և այլ տեսակի աշխատանքների ու տարբեր նշանակության հետազոտությունների արդյունքները և որոշ դեպքերում՝ առանց կոնկրետ ջրաերկրաբանական օբյեկտների հղվելով:
դ. ջրային ռեսուրսներով տարածքների ընդհանուր ապահովվածությունը գնա​հա​​տելու համար՝ ջրային ռեսուրսների համալիր օգտագործման և պաշ​տպանության սխե​մաներ մշակելու ժամանակ:

3) Կանխատեսումային ռեսուրսները հաշվարկվում են.
ա. հիդրոդինամիկական մե​թո​դով՝ ընդհանրացված մակերեսային կամ գծային պայ​մանական ջրառ համակարգերի համար, ինչպես նաև կանխատեսումային ռե​սուրս​ների մոդուլի ար​​ժե​քով և (կամ) ջրահաշվեկշռային մեթոդի կիրառմամբ.
բ. կիրառելով հնարավոր սնուցման ներգրավման գործակիցը կամ փոր​ձա​​գի​տա​​կան ​​եղանակը՝ կանխատեսումային ռեսուրսների ռեգիոնալ գնահատման դեպքում.
4) Ջրերի կանխատեսումային ռեսուրսների գնա​հատման հիման վրա ջրհան կա​ռույց​ների տեղադրումը բացառվում է: 
5) Ջրերի կանխատեսումային ռեսուրսները կարող են հիմք հանդիսանալ հեռա​նկա​րային տե​ղա​մասերում ջրահաշվեկշռային հաշվարկումների, ինչպես նաև ջրաերկ​րա​բանական որոնողագնահատման աշխատանքների կատարման համար:
6. ՍՏՈՐԵՐԿՐՅԱ ՋՐԵՐԻ ՀԱՆՔԱՎԱՅՐԵՐԻ ԽՄԲԵՐԻ ԱՌԱՆՁՆԱՑՈՒՄՆ ԸՍՏ ԴՐԱՆՑ ՈՒՍՈՒՄՆԱՍԻՐՎԱԾՈՒԹՅԱՆ ԱՍՏԻՃԱՆԻ
58. Ստո​րերկ​րյա ջրերի հանքավայրերը ընդերքաբանական փորձաքննության արդյունքներով ըստ իրենց հետախուզվա​ծու​թյան աստիճանի ստարաբաժանվում են 2 խմբի՝ գնա​հատ​ված կամ հետախուզված:
59. Գնահատված հանքավայրերին վերագրվում են երկ​րաբանական ուսում​նա​սի​​րության նպա​​տակով ընդերքօգտագործման տրամադրված այն հանքավայրերը (տե​ղա​մա​սերը), որոնց համար ընդհանուր երկրաբանական ու ջրաերկրաբանական, ստո​րերկ​րյա ջրե​րի որակի, պաշարների ձևավորման աղբյուրների, լեռնաերկրաբանական պայմաննե​րի, ինչպես նաև բնապահպանական և ջրատնտեսային իրավիճակի ուսում​նա​սիր​վա​ծու​թյան աստիճանը ապահովում է.
1) C2 և (կամ) C1 կարգերով պաշարների և ստորերկրյա ջրերի հանքավայրերի (տեղամասերի) առանձնացում՝ ընդերքօգ​տա​գործման իրավունքով տրամադրված սահ​մաններում կա​տարված երկրաբանահետախուզական աշխատանք​նե​րի արդյունք​նե​րով.
2) ստորերկրյա ջրերի արդյունահանման համար ջրառման կառույցների ստեղծ​ման և սանիտարական (լեռնասանիտարական) պահպանության գոտիների ու շրջան​ների ստեղծ​ման հնարավորությունների վերաբերյալ սկզբունքային որոշումների ըն​դու​նումը.
3) ստորերկրյա ջրերի նպատակային նշանակությամբ օգ​տա​գործ​ելու հնա​րա​վորության գնահատումը.
4) պաշարների ձևավորման աղբյուրների մոտավոր որոշումը` հաշվարկային, փոր​ձագիտական ​​կամ համանմանության եղանակներով.
5) շրջակա միջավայրի և ընդերքի վիճակի վրա ստորերկրյա ջրերի արդյունա​հան​ման հնարավոր ազդեցության մոտավոր գնահատումը.
6) արդյունահանման նպատակով երկրաբանական ուսում​նա​սիրության համար ստո​րերկրյա ջրերի գնահատված հանքավայրերի տրամադրման հնարավորության և նպա​տակահարմարության հիմնավորումը։

60. Հետախուզված հանքավայրերին վերագրվում են հանրապետական հաշ​վեկշ​ռում հաշ​վառ​ված A, B և C1 (որոշ դեպքերում, ներառյալ C2 կարգի) կարգի պա​շար​ներով հան​քա​վայրերը, ինչպես նաև ստորերկրյա ջրերի արդյունահանման նպա​տա​կով երկրա​բա​​նական ուսումնասի​րու​թյան տրամադրված ընդերքի ​մա​սե​րը՝ երկրաբա​նա​հե​տա​խու​​զական աշխատանքների կամ ընդերքի ​մա​սերում գոր​​​ծող ջրառման կա​ռույց​​նե​րի շահագործման փորձի տվյալներով, որոնց երկրա​բա​​նա​կան ու ջրաերկրա​բա​նական պայ​մանների ու ստորերկրյա ջրե​րի որակի ուսումնասի​ր​վա​​​​ծու​թյան աստի​ճա​նը, պա​շար​ների ձևավորման աղբյուրների քանակական գնա​հա​տա​​կանի արժանա​հա​​վա​տու​թյան, լեռնաերկրաբանական պայմաննե​րի ուսումնասիր​վա​​​ծու​թյան, բնա​պահ​պանա​կան և ջրատնտեսային պայմանների ուսումնասիրվա​ծու​թյան աստի​ճա​նը պետք է ապա​հովի.
1) պետական ընդերքաբանական փորձաքննության չենթարկված և հանրապե​տա​կան հաշվեկշռում չհաշվառված, ջրօգտա​գործ​ման իրավունքով տրամադրված ըն​դեր​քի մա​սե​րում, այդ թվում նաև գործող ջրհան կառույցներով, ըստ դրանց երկրա​բա​նա​կան կառուցվածքի բարդության խմբի (սույն Հա​​վելվածի 3-րդ գլուխ) պաշարների առանձ​​նա​ցումը.
2) ստորերկրյա ջրերի համապատասխան նպատակային նշանակությամբ օգ​տա​գործ​ելու հնարավորության գնահատումը, ինչպես նաև ստորերկրյա ջրերի արդ​յունա​հանման համար ջրհան կառույցների ստեղծման և սանիտարական (լեռնասանի​տա​րական) պահպանության գոտիների ու շրջանների ստեղծ​ման հնարա​վորու​թյունը՝ պետական լիազոր մարմինների կողմից սահմանված կարգով հաստատված եզրակա​ցու​թյամբ.
3) ընդերքի մասի արժանահավատորեն սահմանված ջրաերկրաբանական մո​դելի, շահագործական ջրատար հորիզոնների կառուցվածքի, ջրաերկրաբանական պա​​​​րամետրերի մեծությունների և դրանց փոփոխությունների օրինաչափությունների, ջրառ​ման կառույցների շինարարության լեռնաերկրաբանական պայմանների, գնա​հատ​​​ման ժամանակակից մեթոդների և տեխնոլոգիաների կիրառմամբ՝ պաշարների ձևա​​վորման աղբյուրների քանակական գնահատականի​​ հիման վրա ստորերկրյա ջրա​​յին պաշարների հաշվարկը.
4) հանրապետական հաշվեկշռում հաշվառված հան​քա​վայ​րերի (տեղամասերի) ընդեր​քօգ​տագործման իրավունքով չտրամադրված ընդերքի տեղամասերի ու ազդե​ցու​թյան գոտում գտնվող գործող ջրառման կառույցների և շրջակա միջավայրի վրա ստո​րերկրյա ջրերի արդյունա​հան​ման հնարավոր ազդեցության հիմնավորված գնա​հա​տումը.
5) ընդերքի վիճակի, ըստ ստորերկրյա ջրերի, մշտադիտարկման կազմակերպ​ման և վարման համար անհրաժեշտ ծրագրի մշակումը.
6) հետախուզված հանքավայրերի (տեղամասերի) և պաշարների  ստորերկրյա ջրե​րի արդյունահանման նպատակով ընդերքօգտագործման իրավունք տրամադրելու հնա​րավորու​թյունը.
7) ջրառման կառույցների նախագծման ու կառուցման կամ պետական ըն​դեր​քա​բա​նական փորձաքննության արդյունքներով հաս​տատ​ված և հանրապետական հաշ​վեկշ​ռում հաշվառված պաշարներ չունեցող ընդերքի մասերում առկա ջրառման կա​ռույցների վերակառուցման համար անհրաժեշտ առաջնային տվյալների ամբողջա​կա​​նությունը։ 

61. Պաշարների հաշվարկման հաշվետվության նյութերը պետք է պարունակեն ա​​ռա​ջարկություններ հայտնաբերված ստորերկրյա ջրերի հանքավայրերը և դրանց պա​շարները գնահատված կամ հետախուզված հանքավայրերին (տեղամա​սե​րին) վերագ​րելու վերաբերյալ:
7. ԱՐԴՅՈՒՆԱԲԵՐԱԿԱՆ ՅՈՒՐԱՑՄԱՆ ՀԱՄԱՐ ՍՏՈՐԵՐԿՐՅԱ ՋՐԵՐԻ ՀԵՏԱԽՈՒԶՎԱԾ ՀԱՆՔԱՎԱՅՐԵՐԻ ՆԱԽԱՊԱՏՐԱՍՏՎԱԾՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ

62. Արդյունաբերական յուրացման համար Ստո​րերկրյա ջրերի հանքավայրերի նախապատրաստվածու​թյու​նը որոշվում է Դա​սա​կարգ​​ման V բաժնի պահանջներին հա​մապատասխան:

63. Նախագծման ժամանակ A և B կարգի պաշարների հետ մեկտեղ C1 կարգի պա​շարների ամբողջական կամ մասնակի օգտագործման նպատակահարմարությունը և հնարավորությունը պետք է հիմնավորված լինի ջրաերկրաբանական ուսումնասիրու​թյուն​ների տվյալներով։ Միևնույն ժամանակ անհրաժեշտ է հաշվի առնել նաև ավելի բարձր կարգերի պաշարների նկատմամբ C1 կար​գի պա​շարների տեղադրությունը, պա​​շարների հաշվարկման հիմքում դրված տվյալների բնույթը, արտարկման եղա​նակ​նե​րի կիրառված մեթոդների հուսալիությունը շահագործման կանխատեսվող պայման​ն​ե​րի գնահատման համար համանմանությունը, գնահատվող ընդերքի մասի այլ տե​ղա​​մասերում կամ նմանակ հանքավայրերում C1 կար​գի պա​շարները ավելի բարձր կար​գերի տեղափոխման արդյունքների հավաստվելիությունը։
64. Արդյունաբերական յուրացմանը նախապատրաստված հանքավայրերում (ան​կախ ըստ երկրաբանական կառուցվածքի բարդության խմբից).
1) ջրի որակը պետք է ուսումնասիրված լինի նպատակային նշանակությամբ դրա օգ​տագործմանը ներկայացվող պահանջներին համապատասխանող բոլոր ցուցանիշ​նե​րով.
2) ջրօգտագործման հաշվարկային ժամանակահատվածի համար պետք է ապա​ցուց​​ված լինի ջրի որակի համապատասխանելիությունը դրան ներկայացվող պահանջ​նե​րին.
3) ստորերկրյա ջրերի արդյունահանման պայմանները պետք է ուսումնասիրված լինեն ջրառի և հանքավայրի շահագործման տեխնոլոգիական սխեմայի նախագծման հա​մար անհրաժեշտ առաջնային տվյալները ապահովող մանրամասնությամբ։
8. ՍՏՈՐԵՐԿՐՅԱ ՋՐԵՐԻ ՈՐԱԿԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ

65. Ստորերկրյա ջրերի որակը բնութագ​րող հիմնական ստանդարտների և տեխ​​նի​կական պայմանների անվանացանկը բեր​ված է աղյուսակ 2-ում.

Աղյուսակ 2
Ստորերկրյա ջրերի որակը բնութագրող հիմնական ստանդարտների և տեխնիկական պայմանների անվանացանկ
	Որակը բնութագրող հիմնական ստանդարտների և տեխնիկական պայմանները սահմանող փաստաթղթի

	Համարը
	Անվանումը

	1. Ոլորտային ստանդարտներ

	ՀՍՏ 191-2019
	Բնական հանքային խմելու ջրեր փաթեթավորված. Տեխնիկական պայմաններ

	ԳՕՍՏ 32220-2013
	Շշալցված խմելու ջուր. Ընդհանուր տեխնիկական պայմաններ

	ԳՕՍՏ 2874-82
	Խմելու ջուր. Հիգիենիկ պահանջներ և որակի վերահսկողություն

	ԳՕՍՏ 13273-88
	Հանքային խմելու, բուժիչ և բուժիչ-սեղանի ջրեր: Տեխնիկական պայմաններ

	ԳՕՍՏ 13273-73*
	Հանքային խմելու, բուժիչ և բուժիչ-սեղանի ջրեր: Տեխնիկական պայմաններ

	ԳՕՍՏ 17.1.1.02-77
	Բնության պաշտպանություն. Հիդրոսֆերա. Ջրային օբյեկտների դասակարգում

	ԳՕՍՏ 17.1.1.03-86
	Բնության պաշտպանություն. Հիդրոսֆերա. Ջրօգտագործման դասակարգում

	ԳՕՍՏ 17.1.1.04-80
	Բնության պաշտպանություն. Հիդրոսֆերա. Ստորերկրյա ջրերի դասակարգումն ըստ ջրօգտագործման նպատակների

	ԳՕՍՏ 17.1.3.03-77
	Բնության պաշտպանություն. Հիդրոսֆերա. Տնտեսական-խմելու կենտրոնական ջրամատակարարման աղբյուրների ընտրության և որակի գնահատման կանոններ

	ԳՕՍՏ 4979-49
	Տնտեսական-խմելու և արդյունաբերական ջրամատակարարման ջուր: Քիմիական անալիզի մեթոդներ:

	ԳՕՍՏ 18963-73
	Խմելու ջուր: Սանիտարամանրէաբանական անալիզների մեթոդներ

	ԳՕՍՏ 24481-80
	Խմելու ջուր: Անալիզների մեթոդներ

	ՕՍՏ 18-107-73*
	Հանքային ջուր բնական սեղանի

	2. Ոլորտային ստանդարտներ

	СанПиН 2.1.4.1110-02
	 Ջրամատակարարման աղբյուրնե​րի ու տնտեսական-խմելու ջրերի ջրամատակարարման խողովակաշարերի սանիտա​րա​կան պաշտպանության գոտիներ։ Սանիտարական պաշտպանության նորմաներ և կանոններ

	СанПиН 2.1.4.1175-02
	 Ոչ կենտրո​նաց​ված ջրամատակարարման ջրի որակի հիգիենիկ պահանջներ: Աղբյուրների սա​նի​տա​րական պաշտպանություն։ Սանիտարահամաճարակային նորմաներ և կանոններ

	СанПиН 2.1.4.1074-01
	 Խմելու ջուր: Կենտ​րոնացված ջրամատակարարման համակարգերի ջրի որակի հիգիենիկ պահանջ​ներ: Որակի հսկողություն։ Սանիտարահամաճարակային նորմաներ և կանոններ

	ГН 2.1.5.1315-03
	 Տնտեսական-խմելու, կուլտուր-կենցաղային ջրօգտագործման ջրային օբյեկտ​ներում քիմիական նյութերի սահամանային թույլատրելի կոնցենտրացիաները։ Հիգիենիկ նորմաներ

	СниП 2.04.02-84
	Ջրամատակարարում։ Արտաքին ցանցեր և կառուցվածքներ 

	СП 4416-87
	Խմելու հանքային ջրերի մշակում և շշալցում իրականացնող կազմակերպությունների սանիտարական նորմեր

	3. Ենթաօրենսդրական ակտեր

	Հայաստանի Հանրապետության կառավարության 2019 թվականի օգոստոսի 1-ի թիվ 1009-Ն որոշման Հավելված N 10
	Ջրամաքրման և ջրապատրաստման համար օգտագործվող նյութերին, ռեագենտներին, սարքավորումներին ներկայացվող պահանջներ

	Հայաստանի Հանրապետության կառավարության 2012 թվականի նոյեմբերի 22-ի թիվ 1484-Ն որոշում
	Ստորերկրյա հանքային ջրերի հանքավայրերի շահագործման ժամանակ անհրաժեշտ ռեժիմային դիտարկումների, ջրային ռեսուրսների սպառումից և աղտոտումից պահպանելու միջոցառումների կարգը

	Հայաստանի Հանրապետության առողջապահության նախարարի 2002 թվականի նոյեմբերի 29-ի թիվ 803 հրաման
	Խմելու տնտեսական նշանակության ջրմուղների և ջրամատակարարման աղբյուրների սանիտարական պահպանման գոտիներ» N 2-III-Ա2-2 սանիտարական նորմերը և կանոնները հաստատելու մասին


	Հայաստանի Հանրապետության առողջապահության նախարարի 2002 թվականի դեկտեմբերի 25-ի թիվ 876 հրաման
	Խմելու ջուր: Ջրամատակարարման կենտրոնացված համակարգերի ջրի որակին ներկայացվող հիգիենիկ պահանջներ: Որակի հսկողություն

	Հայաստանի Հանրապետության առողջապահության նախարարի 2018 թվականի ապրիլի 5-ի թիվ 09-Ն հրաման
	«Ռեկրեացիոն նպատակով ջրօգտագործման վայրերում մակերևութային ջրային ռեսուրսների ջրի որակին ներկայացվող հիգիենիկ պահանջներ» N 2.1.5.001-18 սանիտարական կանոնները և նորմերը հաստատելու մասին

	Հայաստանի Հանրապետության առողջապահության նախարարի 2023 թվականի նոյեմբերի 16-ի թիվ 53-Ն հրաման
	Մարդու սպառման համար նախատեսված ջրի որակին ներկայացվող պահանջներ» 2.1.4.001-23 սանիտարական կանոնները և նորմերը հաստատելու և Հայաստանի Հանրապետության առողջապահության նախարարի 2002 թվականի դեկտեմբերի 25-ի թիվ 876 հրամանն ուժը կորցրած ճանաչելու մասին

	4. Այլ նորմատիվային փաստաթղթեր

	Եվրասիական տնտեսական խորհրդի 2018 թվականի փետրվարի 16-ի թիվ 3 որոշում (ք. Մոսկվա)
	«Փաթեթավորված խմելու ջրի, այդ թվում՝ բնական հանքային ջրի անվտանգության մասին» Եվրասիական տնտեսական միության տեխնիկական կանոնակարգը (ԵԱՏՄ ՏԿ 044/2017
(https://eec.eaeunion.org/comission/department/deptexreg/tr/tr_EAEU_044-2017.php)


1) (*)-ով նշված փաստաթղթերը կիրառման համար պարտադիր չեն, այլ կարող են ծառայել որպես մեթոդական։
2) Ռուսաստանի Դաշնությունում միջպետական (ԳՕՍՏ) ստորև նշված ստան​դարտ​​նե​րի փոխարեն գործում են ՌԴ-ի (ԳՕՍՏ Ռ) ստանդարտները.
ա. ԳՕՍՏ 2874-82-ի փոխարեն ԳՕՍՏ Ռ 51232-98 ստանդարտը.
բ. ԳՕՍՏ 13273-88-ի փոխարեն ԳՕՍՏ Ռ 54316-2020 ստանդարտը.
գ. ԳՕՍՏ 17.1.1.02-77-ի փոխարեն ԳՕՍՏ Ռ 59054-2020 ստանդարտը։

